
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ନ୍ଦ୍ଵିତୀୟକାଣ୍ଡେ  ପ୍ରଥମଃ  ପ୍ରଶ୍ନଃ  – ପଶୁଵିଧାନଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ଵା॒ୟ॒ଵ୍ୟଗ୍ଗ୍॑  ଶ୍ଵେ॒ତମା  ଲ॑ଭେତ॒  ଭୂତି॑କାମୋ
ଵା॒ୟୁର୍ଵୈ  କ୍ଷେପି॑ଷ୍ଠା  ଦେ॒ଵତା॑ଵା॒ୟୁମେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॒ -ମ୍ଭୂତି॑ -
ଙ୍ଗମୟତି॒  ଭଵ॑ତ୍ୟେ॒ଵା -ତି॑କ୍ଷିପ୍ରା
ଦେ॒ଵତେତ୍ୟା॑ହୁ॒ -ସ୍ସୈନ॑ମୀଶ୍ଵ॒ରା  ପ୍ର॒ଦହ॒
ଇତ୍ୟେ॒ତମେ॒ଵ  ସନ୍ତଂ॑ -ଵାଁ॒ୟଵେ॑  ନି॒ୟୁତ୍ଵ॑ତ॒  ଆ
ଲ॑ଭେତ  ନି॒ୟୁଦ୍ଵା  ଅ॑ସ୍ୟ॒  ଧୃତି॑ର୍ଧୃ॒ତ  ଏ॒ଵ
ଭୂତି॒ମୁପୈ॒ତ୍ୟ  ପ୍ର॑ଦାହାୟ॒  ଭଵ॑ତ୍ୟେ॒ଵ  [ ] 1

ଵା॒ୟଵେ॑  ନି॒ୟୁତ୍ଵ॑ତ॒  ଆ  ଲ॑ଭେତ॒  ଗ୍ରାମ॑କାମୋ
ଵା॒ୟୁର୍ଵା  ଇ॒ମାଃ  ପ୍ର॒ଜା  ନ॑ସ୍ୟୋ॒ତା  ନେ॑ନୀୟତେ
ଵା॒ୟୁମେ॒ଵ  ନି॒ୟୁତ୍ଵ॑ନ୍ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ᳚  ପ୍ର॒ଜା
ନ॑ସ୍ୟୋ॒ତା  ନିୟ॑ଚ୍ଛତି  ଗ୍ରା॒ମ୍ୟେ॑ଵ  ଭ॑ଵତି
ନି॒ୟୁତ୍ଵ॑ତେ  ଭଵତି  ଧ୍ରୁ॒ଵା  ଏ॒ଵାସ୍ମା॒  ଅନ॑ପଗାଃ
କରୋତି  ଵା॒ୟଵେ॑  ନି॒ୟୁତ୍ଵ॑ତ॒  ଆ  ଲ॑ଭେତ  ପ୍ର॒ଜାକା॑ମଃ
ପ୍ରା॒ଣୋ  ଵୈ  ଵା॒ୟୁର॑ପା॒ନୋ  ନି॒ୟୁ -ତ୍ପ୍ରା॑ଣାପା॒ନୌ
ଖଲୁ॒  ଵା  ଏ॒ତସ୍ୟ॑  ପ୍ର॒ଜାୟା॒  [ପ୍ର॒ଜାୟାଃ᳚ , ଅପ॑ ] 2

ଅପ॑  କ୍ରାମତୋ॒  ୟୋ -ଽଲ॑ -ମ୍ପ୍ର॒ଜାୟୈ॒  ସ -ନ୍ପ୍ର॒ଜା -ନ୍ନ
ଵି॒ନ୍ଦତେ॑  ଵା॒ୟୁମେ॒ଵ  ନି॒ୟୁତ୍ଵ॑ନ୍ତ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ᳚
ପ୍ରାଣାପା॒ନାଭ୍ୟା᳚ -ମ୍ପ୍ର॒ଜା -ମ୍ପ୍ର  ଜ॑ନୟତି
ଵି॒ନ୍ଦତେ᳚  ପ୍ର॒ଜାଂ -ଵାଁ॒ୟଵେ॑  ନି॒ୟୁତ୍ଵ॑ତ॒  ଆ
ଲ॑ଭେତ॒  ଜ୍ୟୋଗା॑ମୟାଵୀ  ପ୍ରା॒ଣୋ  ଵୈ  ଵା॒ୟୁର॑ପା॒ନୋ
ନି॒ୟୁ -ତ୍ପ୍ରା॑ଣାପା॒ନୌ  ଖଲୁ॒  ଵା  ଏ॒ତସ୍ମା॒
ଦପ॑କ୍ରାମତୋ॒  ୟସ୍ୟ॒  ଜ୍ୟୋଗା॒ମୟ॑ତି  ଵା॒ୟୁମେ॒ଵ
ନି॒ୟୁତ୍ଵ॑ନ୍ତ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑  – [



ଭାଗ॒ଧେୟେ॒ନୋପ॑ , ଧା॒ଵ॒ତି॒  ସ ] 3

ଧାଵତି॒  ସ  ଏ॒ଵା -ଽସ୍ମି॑ -ନ୍ପ୍ରାଣାପା॒ନୌ  ଦ॑ଧାତ୍ୟୁ॒ତ
ୟଦୀ॒ତାସୁ॒ର୍ଭଵ॑ତି॒  ଜୀଵ॑ତ୍ୟେ॒ଵ  ପ୍ର॒ଜାପ॑ତି॒ର୍ଵା
ଇ॒ଦମେକ॑  ଆସୀ॒ -ଥ୍ସୋ॑ -ଽକାମୟତ  ପ୍ର॒ଜାଃ  ପ॒ଶୂନ୍ -
ଥ୍ସୃ॑ଜେ॒ୟେତି॒  ସ  ଆ॒ତ୍ମନୋ॑  ଵ॒ପାମୁଦ॑କ୍ଖିଦ॒ -
ତ୍ତାମ॒ଗ୍ନୌ  ପ୍ରାଗୃ॑ହ୍ଣା॒ -ତ୍ତତୋ॒ -ଽଜସ୍ତୂ॑ପ॒ର -
ସ୍ସମ॑ଭଵ॒ -ତ୍ତଗ୍ଗ୍  ସ୍ଵାୟୈ॑  ଦେ॒ଵତା॑ୟା॒  ଆ  ଽଲ॑ଭତ॒
ତତୋ॒  ଵୈ  ସ  ପ୍ର॒ଜାଃ  ପ॒ଶୂନ॑ସୃଜତ॒  ୟଃ  ପ୍ର॒ଜାକା॑ମଃ  [ ] 4

ପ॒ଶୁକା॑ମ॒ -ସ୍ସ୍ୟା -ଥ୍ସ  ଏ॒ତ -ମ୍ପ୍ରା॑ଜାପ॒ତ୍ୟମ॒ଜ -
ନ୍ତୂ॑ପ॒ରମା  ଲ॑ଭେତ  ପ୍ର॒ଜାପ॑ତିମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ᳚  ପ୍ର॒ଜା -ମ୍ପ॒ଶୂ
-ନ୍ପ୍ରଜ॑ନୟତି॒  ୟଚ୍ଛ୍ ମ॑ଶ୍ରୁ॒ଣସ୍ତ -ତ୍ପୁରୁ॑ଷାଣାଗ୍ 
ମ୍  ରୂ॒ପଂ -ୟଁ -ତ୍ତୂ॑ପ॒ରସ୍ତଦଶ୍ଵା॑ନାଂ॒ -
ୟଁଦ॒ନ୍ୟତୋ॑ଦ॒ -ନ୍ତ -ଦ୍ଗଵାଂ॒ -ୟଁଦଵ୍ୟା॑  ଇଵ
ଶ॒ଫାସ୍ତଦଵୀ॑ନାଂ॒ -ୟଁଦ॒ଜସ୍ତ -ଦ॒ଜାନା॑ -
ମେ॒ତାଵ॑ନ୍ତୋ॒  ଵୈ  ଗ୍ରା॒ମ୍ୟାଃ  ପ॒ଶଵ॒ସ୍ତା - [
ପ॒ଶଵ॒ସ୍ତାନ୍ , ରୂ॒ପେଣୈ॒ଵାଵ॑  ରୁନ୍ଧେ ] 5

-ନ୍ରୂ॒ପେଣୈ॒ଵାଵ॑  ରୁନ୍ଧେ  ସୋମାପୌ॒ଷ୍ଣ -ନ୍ତ୍ରୈ॒ତମା
ଲ॑ଭେତ  ପ॒ଶୁକା॑ମୋ॒ଦ୍ଵୌ  ଵା  ଅ॒ଜାୟୈ॒  ସ୍ତନୌ॒  ନାନୈ॒ଵ
ଦ୍ଵାଵ॒ଭି  ଜାୟେ॑ତେ॒  ଊର୍ଜ॒ -ମ୍ପୁଷ୍ଟି॑ -
ନ୍ତୃ॒ତୀୟ॑ସ୍ସୋମାପୂ॒ଷଣା॑ଵେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମୈ॑  ପ॒ଶୂ -
ନ୍ପ୍ରଜ॑ନୟତ॒ -ସ୍ସୋମୋ॒  ଵୈ  ରେ॑ତୋ॒ଧାଃ  ପୂ॒ଷା  ପ॑ଶୂ॒ନା
-ମ୍ପ୍ର॑ଜନୟି॒ତା  ସୋମ॑  ଏ॒ଵାସ୍ମୈ॒  ରେତୋ॒  ଦଧା॑ତି
ପୂ॒ଷା  ପ॒ଶୂ -ନ୍ପ୍ର  ଜ॑ନୟ॒ତ୍ୟୌଦୁ॑ମ୍ବରୋ॒  ୟୂପୋ॑
ଭଵ॒ତ୍ୟୂର୍ଗ୍ଵା  ଉ॑ଦୁ॒ମ୍ବର॒  ଊର୍କ୍ପ॒ଶଵ॑
ଊ॒ର୍ଜୈଵାସ୍ମା॒  ଊର୍ଜ॑ -ମ୍ପ॒ଶୂନଵ॑  ରୁନ୍ଧେ  ॥  6 ॥
(ଅପ୍ର॑ଦାହାୟ॒  ଭଵ॑ତ୍ୟେ॒ଵ  – ପ୍ର॒ଜାୟା॑  – ଆ॒ମୟ॑ତି
ଵା॒ୟୁମେ॒ଵ  ନି॒ୟୁତ୍ଵ॑ତ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  – ପ୍ର॒ଜାକ॑ମ॒  – ସ୍ତାନ୍  – ୟୂପ॒  –
ସ୍ତ୍ରୟୋ॑ଦଶ  ଚ  ) (ଅ . 1)

ପ୍ର॒ଜାପ॑ତିଃ  ପ୍ର॒ଜା  ଅ॑ସୃଜତ॒  ତା  ଅ॑ସ୍ମା -
ଥ୍ସୃ॒ଷ୍ଟାଃ  ପରା॑ଚୀରାୟ॒ -ନ୍ତା  ଵରୁ॑ଣମଗଚ୍ଛ॒ -ନ୍ତା
ଅନ୍ଵୈ॒ -ତ୍ତାଃ  ପୁନ॑ରୟାଚତ॒  ତା  ଅ॑ସ୍ମୈ॒  ନ  ପୁନ॑ରଦଦା॒ -
ଥ୍ସୋ᳚ -ଽବ୍ରଵୀ॒ -ଦ୍ଵରଂ॑ -ଵୃଁଣୀ॒ଷ୍ଵାଥ॑  ମେ॒
ପୁନ॑ର୍ଦେ॒ହୀତି॒  ତାସାଂ॒ -ଵଁର॒ମା  ଽଲ॑ଭତ॒  ସ  କୃ॒ଷ୍ଣ
ଏକ॑ଶିତିପାଦ -ଭଵ॒ଦ୍ୟୋ  ଵରୁ॑ଣ  ଗୃହୀତ॒ -ସ୍ସ୍ୟା -ଥ୍ସ



ଏ॒ତଂ -ଵାଁ॑ରୁ॒ଣ -ଙ୍କୃ॒ଷ୍ଣ -ମେକ॑ଶିତିପାଦ॒ମା -ଲ॑ଭେତ॒
ଵରୁ॑ଣ - [ଵରୁ॑ଣମ୍ , ଏ॒ଵ  ସ୍ଵେନ॑ ] 7

-ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନଂ॑ -
ଵଁରୁଣପା॒ଶା -ନ୍ମୁ॑ଞ୍ଚତି  କୃ॒ଷ୍ଣ  ଏକ॑ଶିତିପା -ଦ୍ଭଵତି
ଵାରୁ॒ଣୋ  ହ୍ୟେ॑ଷ  ଦେ॒ଵତ॑ୟା॒  ସମୃ॑ଦ୍ଧ୍ୟୈ॒
ସୁଵ॑ର୍ଭାନୁରାସୁ॒ର -ସ୍ସୂର୍ୟ॒ -ନ୍ତମ॑ସା -ଽଵିଦ୍ଧ୍ୟ॒ତ
ତସ୍ମୈ॑ଦେ॒ଵାଃ  ପ୍ରାୟ॑ଶ୍ଚିତ୍ତି -ମୈଚ୍ଛ॒ -ନ୍ତସ୍ୟ॒  ୟ -
ତ୍ପ୍ର॑ଥ॒ମ -ନ୍ତମୋ॒ -ଽପାଘ୍ନ॒ନ୍ -ଥ୍ସା  କୃ॒ଷ୍ଣା -
ଽଵି॑ରଭଵ॒ -ଦ୍ୟ -ଦ୍ଦ୍ଵି॒ତୀୟ॒ଗ୍ ମ୍॒  ସା  ଫଲ୍ଗୁ॑ନୀ॒  ୟତ
ତୃ॒ତୀୟ॒ଗ୍ ମ୍॒  ସା  ବ॑ଲ॒କ୍ଷୀ  ୟଦ॑ଦ୍ଧ୍ୟ॒ସ୍ଥା -
ଦ॒ପାକୃ॑ନ୍ତ॒ନ୍ -ଥ୍ସା  ଽଵି॑ର୍ଵ॒ଶା  [ ] 8

ସମ॑ଭଵ॒ -ତ୍ତେ  ଦେ॒ଵା  ଅ॑ବ୍ରୁଵ -ନ୍ଦେଵପ॒ଶୁର୍ଵା  ଅ॒ୟଗ୍ 
ମ୍  ସମ॑ଭୂ॒ -ତ୍କସ୍ମା॑  ଇ॒ମମା  ଲ॑ଫ୍ସ୍ୟାମହ॒  ଇତ୍ୟଥ॒  ଵୈ
ତର୍ ହ୍ୟଲ୍ପା॑  ପୃଥି॒ଵ୍ୟାସୀ॒ -ଦଜା॑ତା॒
ଓଷ॑ଧୟ॒ସ୍ତାମଵିଂ॑ -ଵଁ॒ଶାମା॑ଦି॒ତ୍ୟେଭ୍ୟଃ॒  କାମା॒ୟା
-ଽଲ॑ଭନ୍ତ॒  ତତୋ॒  ଵା  ଅପ୍ର॑ଥତ  ପୃଥି॒ଵ୍ୟ -
ଜା॑ୟ॒ନ୍ତୌଷ॑ଧୟୋ॒  ୟଃ  କା॒ମୟେ॑ତ॒  ପ୍ରଥେ॑ୟ  ପ॒ଶୁଭିଃ॒
ପ୍ର  ପ୍ର॒ଜୟା॑  ଜାୟେ॒ୟେତି॒  ସ  ଏ॒ତାମଵିଂ॑ -
ଵଁ॒ଶାମା॑ଦି॒ତ୍ୟେଭ୍ୟଃ॒  କାମା॒ୟା - [କାମା॑ୟ , ଆଲ॑ଭେତା
ଽଽଦି॒ତ୍ୟାନେ॒ଵ ] 9

-ଽଽଲ॑ଭେତା  ଽଽଦି॒ତ୍ୟାନେ॒ଵ  କାମ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତ  ଏ॒ଵୈନ॑ -ମ୍ପ୍ର॒ଥୟ॑ନ୍ତି
ପ॒ଶୁଭିଃ॒  ପ୍ର  ପ୍ର॒ଜୟା॑  ଜନୟନ୍ତ୍ୟ॒ -ସାଵା॑ଦି॒ତ୍ୟୋ  ନ
ଵ୍ୟ॑ରୋଚତ॒  ତସ୍ମୈ॑  ଦେ॒ଵାଃ  ପ୍ରାୟ॑ଶ୍ଚିତ୍ତିମୈଚ୍ଛ॒ -
ନ୍ତସ୍ମା॑  ଏ॒ତା  ମ॒ଲ୍॒ ହା  ଆଲ॑ଭନ୍ତା -ଽଽଗ୍ନେ॒ୟୀ -
ଙ୍କୃ॑ଷ୍ଣଗ୍ରୀ॒ଵୀଗ୍ ମ୍  ସଗ୍ ମ୍॑ହି॒ତାମୈ॒ନ୍ଦ୍ରୀଗ୍ 
ଶ୍ଵେ॒ତା -ମ୍ବା॑ର୍ ହସ୍ପ॒ତ୍ୟା -ନ୍ତାଭି॑ରେ॒ଵାସ୍ମି॒ -
ନ୍ରୁଚ॑ମଦଧୁ॒ର୍ୟୋ  ବ୍ର॑ହ୍ମଵର୍ଚ॒ସ -କା॑ମ॒ -ସ୍ସ୍ୟା -
ତ୍ତସ୍ମା॑  ଏ॒ତା  ମ॒ଲ୍॒ ହା  ଆ  ଲ॑ଭେତା - [ଆ  ଲ॑ଭେତ ,
ଆ॒ଗ୍ନେ॒ୟୀ -ଙ୍କୃ॑ଷ୍ଣଗ୍ରୀ॒ଵୀଗ୍ ମ୍ ] 10
(ଶିଖଣ୍ଡି  ପଞ୍ଚତି )

-ଽଽଗ୍ନେ॒ୟୀ -ଙ୍କୃ॑ଷ୍ଣଗ୍ରୀ॒ଵୀଗ୍ ମ୍  ସଗ୍ 
ମ୍॑ହି॒ତାମୈ॒ନ୍ଦ୍ରୀଗ୍  ଶ୍ଵେ॒ତା -ମ୍ବା॑ର୍ 
ହସ୍ପ॒ତ୍ୟାମେ॒ତା  ଏ॒ଵ  ଦେ॒ଵତା॒ -ସ୍ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତା  ଏ॒ଵାସ୍ମି॑ -
ନ୍ବ୍ରହ୍ମଵର୍ଚ॒ସ -ନ୍ଦ॑ଧତି  ବ୍ରହ୍ମଵର୍ଚ॒ସ୍ୟେ॑ଵ
ଭ॑ଵତି  ଵ॒ସନ୍ତା᳚  ପ୍ରା॒ତରା᳚ଗ୍ନେ॒ୟୀ -ଙ୍କୃ॑ଷ୍ଣ



ଗ୍ରୀ॒ଵୀମା  ଲ॑ଭେତ  ଗ୍ରୀ॒ଷ୍ମେ  ମ॒ଦ୍ଧ୍ୟନ୍ଦି॑ନେ  ସଗ୍ 
ମ୍ହି॒ତାମୈ॒ନ୍ଦ୍ରୀଗ୍ ମ୍  ଶ॒ରଦ୍ୟ॑ପରା॒ହ୍ଣେ  ଶ୍ଵେ॒ତା
-ମ୍ବା॑ର୍ ହସ୍ପ॒ତ୍ୟା -ନ୍ତ୍ରୀଣି॒  ଵା  ଆ॑ଦି॒ତ୍ୟସ୍ୟ॒
ତେଜାଗ୍ ମ୍॑ସି  ଵ॒ସନ୍ତା᳚  ପ୍ରା॒ତର୍ଗ୍ରୀ॒ଷ୍ମେ
ମ॒ଦ୍ଧ୍ୟନ୍ଦି॑ନେ  ଶ॒ରଦ୍ୟ॑ପରା॒ହ୍ଣେ  ୟାଵ॑ନ୍ତ୍ୟେ॒ଵ
ତେଜାଗ୍ ମ୍॑ସି॒  ତାନ୍ୟେ॒ଵା - [ତାନ୍ୟେ॒ଵ , ଅଵ॑  ରୁନ୍ଧେ ] 11

-ଽଵ॑  ରୁନ୍ଧେ  ସଂ ଵଁଥ୍ସ॒ର -ମ୍ପ॒ର୍ୟାଲ॑ଭ୍ୟନ୍ତେ  ସଂ 
ଵଁଥ୍ସ॒ରୋ  ଵୈ  ବ୍ର॑ହ୍ମଵର୍ଚ॒ସସ୍ୟ॑  ପ୍ରଦା॒ତା  ସଂ॑ 
ଵଁଥ୍ସ॒ର  ଏ॒ଵାସ୍ମୈ᳚  ବ୍ରହ୍ମଵର୍ଚ॒ସ -ମ୍ପ୍ର  ୟ॑ଚ୍ଛତି
ବ୍ରହ୍ମଵର୍ଚ॒ସ୍ୟେ॑ଵ  ଭ॑ଵତି  ଗ॒ର୍ଭିଣ॑ୟୋ
ଭଵନ୍ତୀନ୍ଦ୍ରି॒ୟଂ -ଵୈଁ  ଗର୍ଭ॑
ଇନ୍ଦ୍ରି॒ୟମେ॒ଵାସ୍ମି॑ -ନ୍ଦଧତି  ସାରସ୍ଵ॒ତୀ -
ମ୍ମେ॒ଷୀମା  ଲ॑ଭେତ॒  ୟ  ଈ᳚ଶ୍ଵ॒ରୋ  ଵା॒ଚୋ  ଵଦି॑ତୋ॒ -
ସ୍ସନ୍  ଵାଚ॒ -ନ୍ନ  ଵଦେ॒ -ଦ୍ଵାଗ୍ଵୈ  ସର॑ସ୍ଵତୀ॒
ସର॑ସ୍ଵତୀମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒
ସୈଵାସ୍ମି॒ - [ସୈଵାସ୍ମିନ୍ନ୍॑ , ଵାଚ॑ -ନ୍ଦଧାତି ] 12

-ନ୍ଵାଚ॑ -ନ୍ଦଧାତି  ପ୍ରଵଦି॒ତା  ଵା॒ଚୋ
ଭ॑ଵ॒ତ୍ୟପ॑ନ୍ନଦତୀ  ଭଵତି॒  ତସ୍ମା᳚ -ନ୍ମନୁ॒ଷ୍ୟା᳚ -
ସ୍ସର୍ଵାଂ॒ -ଵାଁଚଂ॑ -ଵଁଦନ୍ତ୍ୟାଗ୍ନେ॒ୟ -
ଙ୍କୃ॒ଷ୍ଣଗ୍ରୀ॑ଵ॒ମା  ଲ॑ଭେତ  ସୌ॒ମ୍ୟ -ମ୍ବ॒ଭ୍ରୁ -
ଞ୍ଜ୍ୟୋଗା॑ମୟାଵ୍ୟ॒ଗ୍ନିଂ -ଵାଁ  ଏ॒ତସ୍ୟ॒  ଶରୀ॑ର -
ଙ୍ଗଚ୍ଛତି॒  ସୋମ॒ଗ୍ ମ୍॒  ରସୋ॒  ୟସ୍ୟ॒
ଜ୍ୟୋଗା॒ମୟ॑ତ୍ୟ॒ଗ୍ନେରେ॒ଵାସ୍ୟ॒  ଶରୀ॑ର -
ନ୍ନିଷ୍କ୍ରୀ॒ଣାତି॒  ସୋମା॒ -ଦ୍ରସ॑ମୁ॒ତ
ୟଦୀ॒ତାସୁ॒ର୍ଭଵ॑ତି॒  ଜୀଵ॑ତ୍ୟେ॒ଵ  ସୌ॒ମ୍ୟ -
ମ୍ବ॒ଭ୍ରୁମା  ଲ॑ଭେତା -ଽଽଗ୍ନେ॒ୟ -ଙ୍କୃ॒ଷ୍ଣଗ୍ରୀ॑ଵ -
ମ୍ପ୍ର॒ଜାକା॑ମ॒ -ସ୍ସୋମୋ॒  [ସୋମଃ॑ , ଵୈ  ରେ॑ତୋ॒ଧା ] 13

ଵୈ  ରେ॑ତୋ॒ଧା  ଅ॒ଗ୍ନିଃ  ପ୍ର॒ଜାନା᳚ -ମ୍ପ୍ରଜନୟି॒ତା
ସୋମ॑  ଏ॒ଵାସ୍ମୈ॒  ରେତୋ॒  ଦଧା᳚ତ୍ୟ॒ଗ୍ନିଃ  ପ୍ର॒ଜା -
ମ୍ପ୍ରଜ॑ନୟତି  ଵି॒ନ୍ଦତେ᳚  ପ୍ର॒ଜାମା᳚ଗ୍ନେ॒ୟ -
ଙ୍କୃ॒ଷ୍ଣଗ୍ରୀ॑ଵ॒ମା  ଲ॑ଭେତ  ସୌ॒ମ୍ୟ -ମ୍ବ॒ଭ୍ରୁଂ -ୟୋଁ
ବ୍ରା᳚ହ୍ମ॒ଣୋ  ଵି॒ଦ୍ୟାମ॒ନୂଚ୍ୟ॒  ନ  ଵି॒ରୋଚେ॑ତ॒
ୟଦା᳚ଗ୍ନେ॒ୟୋ  ଭଵ॑ତି॒  ତେଜ॑  ଏ॒ଵାସ୍ମି॒ -ନ୍ତେନ॑
ଦଧାତି॒  ୟ -ଥ୍ସୌ॒ମ୍ୟୋ  ବ୍ର॑ହ୍ମଵର୍ଚ॒ସ -ନ୍ତେନ॑
କୃ॒ଷ୍ଣଗ୍ରୀ॑ଵ  ଆଗ୍ନେ॒ୟୋ  ଭ॑ଵତି॒  ତମ॑  ଏ॒ଵାସ୍ମା॒ଦପ॑
ହନ୍ତି  ଶ୍ଵେ॒ତୋ  ଭ॑ଵତି॒  [ଭ॑ଵତି , ରୁଚ॑ମେ॒ଵାସ୍ମି॑ -
ନ୍ଦଧାତି ] 14



ରୁଚ॑ମେ॒ଵାସ୍ମି॑ -ନ୍ଦଧାତି  ବ॒ଭ୍ରୁ -ସ୍ସୌ॒ମ୍ୟୋ  ଭ॑ଵତି
ବ୍ରହ୍ମଵର୍ଚ॒ସମେ॒ଵାସ୍ମି॒ -ନ୍ତ୍ଵିଷି॑ -ନ୍ଦଧାତ୍ୟା -
ଗ୍ନେ॒ୟ -ଙ୍କୃ॒ଷ୍ଣଗ୍ରୀ॑ଵ॒ମା  ଲ॑ଭେତ  ସୌ॒ମ୍ୟ -
ମ୍ବ॒ଭ୍ରୁମା᳚ଗ୍ନେ॒ୟ -ଙ୍କୃ॒ଷ୍ଣଗ୍ରୀ॑ଵ -
ମ୍ପୁରୋ॒ଧାୟା॒ଗ୍॒  ସ୍ପର୍ଧ॑ମାନ  ଆଗ୍ନେ॒ୟୋ  ଵୈ
ବ୍ରା᳚ହ୍ମ॒ଣ -ସ୍ସୌ॒ମ୍ୟୋ  ରା॑ଜ॒ନ୍ୟୋ॑ -ଽଭିତ॑ -
ସ୍ସୌ॒ମ୍ୟମା᳚ଗ୍ନେ॒ୟୌ  ଭ॑ଵତ॒ -ସ୍ତେଜ॑ସୈ॒ଵ
ବ୍ରହ୍ମ॑ଣୋଭ॒ୟତୋ॑  ରା॒ଷ୍ଟ୍ର -ମ୍ପରି॑
ଗୃହ୍ଣାତ୍ୟେକ॒ଧା  ସ॒ମା  ଵୃ॑ଙ୍କ୍ତେ  ପୁ॒ର  ଏ॑ନ -ନ୍ଦଧତେ
॥  15 ॥
(ଲ॒ଭେ॒ତ॒  ଵରୁ॑ଣଂ  – ଵଁ॒ଶୈ  – ତାମଵିଂ॑ -
ଵଁ॒ଶାମା॑ଦି॒ତ୍ୟେଭ୍ୟଃ॒  କାମା॑ୟ  – ମ॒ଲ୍ ହା  ଆ
ଲ॑ଭେତ॒  – ତାନ୍ୟେ॒ଵ  – ସୈଵାସ୍ମି॒ନ୍ଥ୍  – ସୋମଃ॑  –
ସ୍ଵେ॒ତୋ  ଭ॑ଵତି॒  – ତ୍ରିଚ॑ତ୍ଵାରିଗ୍ ମ୍ଶଚ୍ଚ  ) (ଅ . 2)

ଦେ॒ଵା॒ସୁ॒ରା  ଏ॒ଷୁ  ଲୋ॒କେଷ୍ଵ॑ସ୍ପର୍ଧନ୍ତ॒  ସ  ଏ॒ତଂ -
ଵିଁଷ୍ଣୁ॑ -ର୍ଵାମ॒ନମ॑ପଶ୍ୟ॒ -ତ୍ତଗ୍ଗ୍  ସ୍ଵାୟୈ॑
ଦେ॒ଵତା॑ୟା॒  ଆ -ଽଲ॑ଭତ॒  ତତୋ॒  ଵୈ  ସ  ଇ॒ମାଂ -
ଲୋଁ॒କାନ॒ଭ୍ୟ॑ଜୟଦ୍ - ଵୈଷ୍ଣ॒ଵଂ -ଵାଁ॑ମ॒ନମା  ଲ॑ଭେତ॒
ସ୍ପର୍ଧ॑ମାନୋ॒  ଵିଷ୍ଣୁ॑ରେ॒ଵ  ଭୂ॒ତ୍ଵେମା -
ଲ୍ଲୋଁ॒କାନ॒ଭି  ଜ॑ୟତି॒  ଵିଷ॑ମ॒  ଆ  ଲ॑ଭେତ॒  ଵିଷ॑ମା  ଇଵ॒
ହୀମେ  ଲୋ॒କା -ସ୍ସମୃ॑ଦ୍ଧ୍ୟା॒  ଇନ୍ଦ୍ରା॑ୟ  ମନ୍ୟୁ॒ମତେ॒
ମନ॑ସ୍ଵତେ  ଲ॒ଲାମ॑ -ମ୍ପ୍ରାଶୃ॒ଙ୍ଗମା  ଲ॑ଭେତ
ସଙ୍ଗ୍ରା॒ମେ  [ ] 16

ସଂ ୟଁ॑ତ୍ତ  ଇନ୍ଦ୍ରି॒ୟେଣ॒  ଵୈ  ମ॒ନ୍ୟୁନା॒  ମନ॑ସା
ସଙ୍ଗ୍ରା॒ମ -ଞ୍ଜ॑ୟ॒ତୀନ୍ଦ୍ର॑ମେ॒ଵ  ମ॑ନ୍ୟୁ॒ମନ୍ତ॒ -
ମ୍ମନ॑ସ୍ଵନ୍ତ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵାସ୍ମି॑ନ୍ନିନ୍ଦ୍ରି॒ୟ -ମ୍ମ॒ନ୍ୟୁ -
ମ୍ମନୋ॑  ଦଧାତି॒  ଜୟ॑ତି॒  ତଗ୍ ମ୍
ସ॑ଗ୍ରା॒ମ୍ମମିନ୍ଦ୍ରା॑ୟ  ମ॒ରୁତ୍ଵ॑ତେ
ପୃଶ୍ଞିସ॒କ୍ଥମା  ଲ॑ଭେତ॒  ଗ୍ରାମ॑କାମ॒  ଇନ୍ଦ୍ର॑ମେ॒ଵ
ମ॒ରୁତ୍ଵ॑ନ୍ତ॒ଗ୍ଗ୍॒  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵାସ୍ମୈ॑  ସ  ଜା॒ତା -ନ୍ପ୍ରୟ॑ଚ୍ଛତି
ଗ୍ରା॒ମ୍ୟେ॑ଵ  ଭ॑ଵତି॒  ୟଦୃ॑ଷ॒ଭସ୍ତେନୈ॒ - [
ୟଦୃ॑ଷ॒ଭସ୍ତେନ॑ , ଐ॒ନ୍ଦ୍ରୋ  ୟ -ତ୍ପୃଶ୍ଞି॒ସ୍ତେନ॑ ] 17

-ନ୍ଦ୍ରୋ  ୟ -ତ୍ପୃଶ୍ଞି॒ସ୍ତେନ॑  ମାରୁ॒ତ -ସ୍ସମୃ॑ଦ୍ଧ୍ୟୈ
ପ॒ଶ୍ଚା -ତ୍ପୃ॑ଶ୍ଞିସ॒କ୍ଥୋ  ଭ॑ଵତି  ପଶ୍ଚାଦନ୍ଵ -
ଵସା॒ୟିନୀ॑ମେ॒ଵାସ୍ମୈ॒  ଵିଶ॑ -ଙ୍କରୋତି  ସୌ॒ମ୍ୟ -
ମ୍ବ॒ଭ୍ରୁମା  ଲ॑ଭେ॒ତାନ୍ନ॑କାମ -ସ୍ସୌ॒ମ୍ୟଂ -ଵାଁ



ଅନ୍ନ॒ଗ୍ ମ୍॒  ସୋମ॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵାସ୍ମା॒  ଅନ୍ନ॒ -ମ୍ପ୍ରୟ॑॑ଚ୍ଛତ୍ୟନ୍ନା॒ଦ
ଏ॒ଵ  ଭ॑ଵତି  ବ॒ଭ୍ରୁର୍ଭ॑ଵତ୍ୟେ॒ତଦ୍ଵା  ଅନ୍ନ॑ସ୍ୟ
ରୂ॒ପଗ୍ ମ୍  ସମୃ॑ଦ୍ଧ୍ୟୈ  ସୌ॒ମ୍ୟ -ମ୍ବ॒ଭ୍ରୁମା  ଲ॑ଭେତ॒
ୟମଲଗ୍ ମ୍॑  [ୟମଲ᳚ମ୍ , ରା॒ଜ୍ୟାୟ॒ ] 18

ରା॒ଜ୍ୟାୟ॒  ସନ୍ତଗ୍ ମ୍॑  ରା॒ଜ୍ୟ -ନ୍ନୋପ॒ନମେ᳚ -
ଥ୍ସୌ॒ମ୍ୟଂ -ଵୈଁ  ରା॒ଜ୍ୟଗ୍ ମ୍  ସୋମ॑ମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ॑  ରା॒ଜ୍ୟ -
ମ୍ପ୍ରୟ॑ଚ୍ଛ॒ତ୍ୟୁପୈ॑ନଗ୍ ମ୍  ରା॒ଜ୍ୟ -ନ୍ନ॑ମତି
ବ॒ଭ୍ରୁର୍ଭ॑ଵତ୍ୟେ॒ତ -ଦ୍ଵୈ  ସୋମ॑ସ୍ୟ  ରୂ॒ପଗ୍ ମ୍
ସମୃ॑ଦ୍ଧ୍ୟା॒  ଇନ୍ଦ୍ରା॑ୟ  ଵୃତ୍ର॒ତୁରେ॑  ଲ॒ଲାମ॑ -
ମ୍ପ୍ରାଶୃ॒ଙ୍ଗମା  ଲ॑ଭେତ  ଗ॒ତଶ୍ରୀଃ᳚
ପ୍ରତି॒ଷ୍ଠାକା॑ମଃ  ପା॒ପ୍ମାନ॑ମେ॒ଵ  ଵୃ॒ତ୍ର -
ନ୍ତୀ॒ର୍ତ୍ଵା  ପ୍ର॑ତି॒ଷ୍ଠା -
ଙ୍ଗ॑ଚ୍ଛ॒ତୀନ୍ଦ୍ରା॑ୟାଭିମାତି॒ଘ୍ନେ  ଲ॒ଲାମ॑ -
ମ୍ପ୍ରାଶୃ॒ଙ୍ଗମା  [ଲ॒ଲାମ॑ -ମ୍ପ୍ରାଶୃ॒ଙ୍ଗମା , ଲ॒ଭେ॒ତ॒
ୟଃ  ପା॒ପ୍ମନା॑ ] 19

ଲ॑ଭେତ॒  ୟଃ  ପା॒ପ୍ମନା॑  ଗୃହୀ॒ତ -ସ୍ସ୍ୟା -ତ୍ପା॒ପ୍ମା  ଵା
ଅ॒ଭିମା॑ତି॒ରିନ୍ଦ୍ର॑ମେ॒ଵା - ଭି॑ମାତି॒ହନ॒ଗ୍ଗ୍॒
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମା᳚ -
ତ୍ପା॒ପ୍ମାନ॑ମ॒ଭିମା॑ତି॒ -ମ୍ପ୍ରଣୁ॑ଦତ॒  ଇନ୍ଦ୍ରା॑ୟ
ଵ॒ଜ୍ରିଣେ॑  ଲ॒ଲାମ॑ -ମ୍ପ୍ରାଶୃ॒ଙ୍ଗମା  ଲ॑ଭେତ॒  ୟମଲଗ୍ 
ମ୍॑  ରା॒ଜ୍ୟାୟ॒  ସନ୍ତଗ୍ ମ୍॑  ରା॒ଜ୍ୟ -
ନ୍ନୋପ॒ନମେ॒ଦିନ୍ଦ୍ର॑ମେ॒ଵ  ଵ॒ଜ୍ରିଣ॒ଗ୍ଗ୍॒  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ॒  ଵଜ୍ର॒ -ମ୍ପ୍ର
ୟ॑ଚ୍ଛତି॒  ସ  ଏ॑ନଂ॒  ଵଁଜ୍ରୋ॒  ଭୂତ୍ୟା॑  ଇନ୍ଧ॒  ଉପୈ॑ନଗ୍ 
ମ୍  ରା॒ଜ୍ୟ -ନ୍ନ॑ମତି  ଲ॒ଲାମଃ॑  ପ୍ରାଶୃ॒ଙ୍ଗୋ
ଭ॑ଵତ୍ୟେ॒ତଦ୍ଵୈ  ଵଜ୍ର॑ସ୍ୟ  ରୂ॒ପଗ୍ ମ୍  ସମୃ॑ଦ୍ଧ୍ୟୈ  ॥  20
(ସ॒ଗ୍ରା॒ମ୍ମେ  – ତେନା  – ଲ॑  – ମଭିମାତି॒ଘ୍ନେ  ଲ॒ଲାମ॑ -
ମ୍ପ୍ରାଶୃ॒ଙ୍ଗମୈ  – ନଂ॒  – ପଞ୍ଚ॑ଦଶ  ଚ  ) (ଅ . 3)

ଅ॒ସାଵା॑ଦି॒ତ୍ୟୋ  ନ  ଵ୍ୟ॑ରୋଚତ॒  ତସ୍ମୈ॑  ଦେ॒ଵାଃ
ପ୍ରାୟ॑ଶ୍ଚିତ୍ତିମୈଚ୍ଛ॒ -ନ୍ତସ୍ମା॑  ଏ॒ତା -ନ୍ଦଶ॑ର୍ 
ଷଭା॒ମା -ଽଲ॑ଭନ୍ତ॒  ତୟୈ॒ଵାସ୍ମି॒ -ନ୍ରୁଚ॑ମଦଧୁ॒ର୍ୟୋ
ବ୍ର॑ହ୍ମଵର୍ଚ॒ସକା॑ମ॒ -ସ୍ସ୍ୟା -ତ୍ତସ୍ମା॑  ଏ॒ତା -
ନ୍ଦଶ॑ର୍ ଷଭା॒ମା  ଲ॑ଭେତା॒ -ମୁମେ॒ଵା -ଽଽଦି॒ତ୍ୟଗ୍ଗ୍ 
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॑ -
ନ୍ବ୍ରହ୍ମଵର୍ଚ॒ସ -ନ୍ଦ॑ଧାତି  ବ୍ରହ୍ମଵର୍ଚ॒ସ୍ୟେ॑ଵ
ଭ॑ଵତି  ଵ॒ସନ୍ତା᳚  ପ୍ରା॒ତସ୍ତ୍ରୀ -ଲ୍ଲଁ॒ଲାମା॒ନା



ଲ॑ଭେତ  ଗ୍ରୀ॒ଷ୍ମେ  ମ॒ଦ୍ଧ୍ୟନ୍ଦି॑ନେ॒  – [
ମ॒ଦ୍ଧ୍ୟନ୍ଦି॑ନେ , ତ୍ରୀଞ୍ଛି॑ତି
ପୃ॒ଷ୍ଠାଞ୍ଛ॒ରଦ୍ୟ॑ପରା॒ହ୍ଣେ ] 21

ତ୍ରୀଞ୍ଛି॑ତି  ପୃ॒ଷ୍ଠାଞ୍ଛ॒ରଦ୍ୟ॑ପରା॒ହ୍ଣେ
ତ୍ରୀଞ୍ଛି॑ତି॒ଵାରା॒ -ନ୍ତ୍ରୀଣି॒  ଵା  ଆ॑ଦି॒ତ୍ୟସ୍ୟ॒
ତେଜାଗ୍ ମ୍॑ସି  ଵ॒ସନ୍ତା᳚  ପ୍ରା॒ତର୍ଗ୍ରୀ॒ଷ୍ମେ
ମ॒ଦ୍ଧ୍ୟନ୍ଦି॑ନେ  ଶ॒ରଦ୍ୟ॑ପରା॒ହ୍ଣେ  ୟାଵ॑ନ୍ତ୍ୟେ॒ଵ
ତେଜାଗ୍ ମ୍॑ସି॒  ତାନ୍ୟେ॒ଵାଵ॑  ରୁନ୍ଧେ॒
ତ୍ରୟ॑ସ୍ତ୍ରୟ॒  ଆ  ଲ॑ଭ୍ୟନ୍ତେ -ଽଭି  ପୂ॒ର୍ଵମେ॒ଵାସ୍ମି॒ -
ନ୍ତେଜୋ॑  ଦଧାତି  ସଂ ଵଁଥ୍ସ॒ର -ମ୍ପ॒ର୍ୟାଲ॑ଭ୍ୟନ୍ତେ  ସଂ 
ଵଁଥ୍ସ॒ରୋ  ଵୈ  ବ୍ର॑ହ୍ମଵର୍ଚ॒ସସ୍ୟ॑  ପ୍ରଦା॒ତା  ସଂ॑ 
ଵଁଥ୍ସ॒ର  ଏ॒ଵାସ୍ମୈ᳚  ବ୍ରହ୍ମଵର୍ଚ॒ସ -ମ୍ପ୍ର  ୟ॑ଚ୍ଛତି
ବ୍ରହ୍ମଵର୍ଚ॒ସ୍ୟେ॑ଵ  ଭ॑ଵତି  ସଂ ଵଁଥ୍ସ॒ରସ୍ୟ॑
ପ॒ରସ୍ତା᳚ -ତ୍ପ୍ରାଜାପ॒ତ୍ୟ -ଙ୍କଦ୍ରୁ॒ - [ ପ୍ରାଜାପ॒ତ୍ୟ -
ଙ୍କଦ୍ରୁ᳚ମ୍ , ଆ  ଲ॑ଭେତ ] 22

-ମା  ଲ॑ଭେତ  ପ୍ର॒ଜାପ॑ତି॒ -ସ୍ସର୍ଵା॑  ଦେ॒ଵତା॑
ଦେ॒ଵତା᳚ସ୍ଵେ॒ଵ  ପ୍ରତି॑ତିଷ୍ଠତି॒  ୟଦି॑  ବିଭୀ॒ୟା -
ଦ୍ଦୁ॒ଶ୍ଚର୍ମା॑  ଭଵିଷ୍ୟା॒ମୀତି॑  ସୋମାପୌ॒ଷ୍ଣଗ୍ଗ୍ 
ଶ୍ୟା॒ମମା  ଲ॑ଭେତ  ସୌ॒ମ୍ୟୋ  ଵୈ  ଦେ॒ଵତ॑ୟା॒  ପୁରୁ॑ଷଃ
ପୌ॒ଷ୍ଣାଃ  ପ॒ଶଵ॒ -ସ୍ସ୍ଵୟୈ॒ଵାସ୍ମୈ॑  ଦେ॒ଵତ॑ୟା
ପ॒ଶୁଭି॒ସ୍ତ୍ଵଚ॑ -ଙ୍କରୋତି॒  ନ  ଦୁ॒ଶ୍ଚର୍ମା॑  ଭଵତି
ଦେ॒ଵାଶ୍ଚ॒  ଵୈ  ୟ॒ମଶ୍ଚା॒ସ୍ମି -ଲ୍ଲୋଁ॒କେ᳚ -
ଽସ୍ପର୍ଧନ୍ତ॒  ସ  ୟ॒ମୋ  ଦେ॒ଵାନା॑ମିନ୍ଦ୍ରି॒ୟଂ -
ଵୀଁ॒ର୍ୟ॑ମୟୁଵତ॒  ତଦ୍ୟ॒ମସ୍ୟ॑  [ତଦ୍ୟ॒ମସ୍ୟ॑ , ୟ॒ମ॒ତ୍ଵ
-ନ୍ତେ ] 23

ୟମ॒ତ୍ଵ -ନ୍ତେ  ଦେ॒ଵା  ଅ॑ମନ୍ୟନ୍ତ  ୟ॒ମୋ  ଵା  ଇ॒ଦମ॑ଭୂ॒ -
ଦ୍ୟ -ଦ୍ଵ॒ୟଗ୍ଗ୍  ସ୍ମ  ଇତି॒  ତେ
ପ୍ର॒ଜାପ॑ତି॒ମୁପା॑ଧାଵ॒ନ୍ -ଥ୍ସ  ଏ॒ତୌ
ପ୍ର॒ଜାପ॑ତିରା॒ତ୍ମନ॑  ଉକ୍ଷଵ॒ଶୌ  ନିର॑ମିମୀତ॒  ତେ
ଦେ॒ଵା  ଵୈ᳚ଷ୍ଣାଵରୁ॒ଣୀଂ -ଵଁ॒ଶାମା -
ଽଲ॑ଭନ୍ତୈ॒ନ୍ଦ୍ରମୁ॒କ୍ଷାଣ॒ନ୍ତଂ -ଵଁରୁ॑ଣେନୈ॒ଵ
ଗ୍ରା॑ହୟି॒ତ୍ଵା  ଵିଷ୍ଣୁ॑ନା  ୟ॒ଜ୍ଞେନ॒
ପ୍ରାଣୁ॑ଦନ୍ତୈ॒ନ୍ଦ୍ରେଣୈ॒ -ଵାସ୍ୟେ᳚ନ୍ଦ୍ରି॒ୟମ॑ -
ଵୃଞ୍ଜତ॒  ୟୋ  ଭ୍ରାତୃ॑ଵ୍ୟଵା॒ନ୍ -ଥ୍ସ୍ୟା -ଥ୍ସ
ସ୍ପର୍ଧ॑ମାନୋ  ଵୈଷ୍ଣାଵରୁ॒ଣୀଂ - [ଵୈଷ୍ଣାଵରୁ॒ଣୀମ୍ ,
ଵ॒ଶାମା ] 24



-ଵଁ॒ଶାମା  ଲ॑ଭେତୈ॒ନ୍ଦ୍ରମୁ॒କ୍ଷାଣଂ॒ -ଵଁରୁ॑ଣେନୈ॒ଵ
ଭ୍ରାତୃ॑ଵ୍ୟ -ଙ୍ଗ୍ରାହୟି॒ତ୍ଵା  ଵିଷ୍ଣୁ॑ନା  ୟ॒ଜ୍ଞେନ॒
ପ୍ରଣୁ॑ଦତ  ଐ॒ନ୍ଦ୍ରେଣୈ॒ଵାସ୍ୟେ᳚ନ୍ଦ୍ରି॒ୟଂ -
ଵୃଁ॑ଙ୍କ୍ତେ॒  ଭଵ॑ତ୍ୟା॒ତ୍ମନା॒  ପରା᳚ସ୍ୟ॒
ଭ୍ରାତୃ॑ଵ୍ୟୋ  ଭଵ॒ତୀନ୍ଦ୍ରୋ॑  ଵୃ॒ତ୍ରମ॑ହ॒ -ନ୍ତଂ -
ଵୃଁ॒ତ୍ରୋ  ହ॒ତ -ଷ୍ଷୋ॑ଡ॒ଶଭି॑ -ର୍ଭୋ॒ଗୈର॑ସିନା॒ -
ତ୍ତସ୍ୟ॑  ଵୃ॒ତ୍ରସ୍ୟ॑  ଶୀର୍ ଷ॒ତୋ  ଗାଵ॒  ଉଦା॑ୟ॒ -ନ୍ତା
ଵୈ॑ଦେ॒ହ୍ୟୋ॑ -ଽଭଵ॒ -ନ୍ତାସା॑ମୃଷ॒ଭୋ  ଜ॒ଘନେ -ଽନୂଦୈ॒ -
ତ୍ତମିନ୍ଦ୍ରୋ॑ - [ଜ॒ଘନେ -ଽନୂଦୈ॒ -ତ୍ତମିନ୍ଦ୍ରଃ॑ ,
ଅ॒ଚା॒ୟ॒ଥ୍ସୋ॑ -ଽମନ୍ୟତ॒ ] 25

-ଽଚାୟ॒ଥ୍ସୋ॑ -ଽମନ୍ୟତ॒  ୟୋ  ଵା  ଇ॒ମମା॒ଲଭେ॑ତ॒
ମୁଚ୍ୟେ॑ତା॒ସ୍ମା -ତ୍ପା॒ପ୍ମନ॒  ଇତି॒  ସ  ଆ᳚ଗ୍ନେ॒ୟ -
ଙ୍କୃ॒ଷ୍ଣଗ୍ରୀ॑ଵ॒ମା  ଲ॑ଭତୈ॒ନ୍ଦ୍ରମୃ॑ଷ॒ଭ -
ନ୍ତସ୍ୟା॒ଗ୍ନିରେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ସୃତ -
ଷ୍ଷୋଡଶ॒ଧା  ଵୃ॒ତ୍ରସ୍ୟ॑
ଭୋ॒ଗାନପ୍ୟ॑ଦହଦୈ॒ନ୍ଦ୍ରେଣେ᳚ନ୍ଦ୍ରି॒ୟ -
ମା॒ତ୍ମନ୍ନ॑ଧତ୍ତ॒  ୟଃ  ପା॒ପ୍ମନା॑  ଗୃହୀ॒ତ -ସ୍ସ୍ୟା -ଥ୍ସ
ଆ᳚ଗ୍ନେ॒ୟ -ଙ୍କୃ॒ଷ୍ଣଗ୍ରୀ॑ଵ॒ମା
ଲ॑ଭେତୈ॒ନ୍ଦ୍ରମୃ॑ଷ॒ଭ -ମ॒ଗ୍ନିରେ॒ଵାସ୍ୟ॒  ସ୍ଵେନ॑
ଭାଗ॒ଧେୟେ॒ନୋପ॑ସୃତଃ  [ ] 26

ପା॒ପ୍ମାନ॒ମପି॑
ଦହତ୍ୟୈ॒ନ୍ଦ୍ରେଣେ᳚ନ୍ଦ୍ରି॒ୟମା॒ତ୍ମ -ନ୍ଧ॑ତ୍ତେ॒
ମୁଚ୍ୟ॑ତେ  ପା॒ପ୍ମନୋ॒  ଭଵ॑ତ୍ୟେ॒ଵ
ଦ୍ୟା॑ଵାପୃଥି॒ଵ୍ୟା᳚ -ନ୍ଧେ॒ନୁମା  ଲ॑ଭେତ॒
ଜ୍ୟୋଗ॑ପରୁଦ୍ଧୋ॒  ଽନୟୋ॒ର୍॒ହି  ଵା  ଏ॒ଷୋ -
ଽପ୍ର॑ତିଷ୍ଠି॒ତୋ -ଽଥୈ॒ଷ  ଜ୍ୟୋଗପ॑ରୁଦ୍ଧୋ॒
ଦ୍ୟାଵା॑ପୃଥି॒ଵୀ  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତେ  ଏ॒ଵୈନ॑ -ମ୍ପ୍ରତି॒ଷ୍ଠା -ଙ୍ଗ॑ମୟତଃ॒
ପ୍ରତ୍ୟେ॒ଵ  ତି॑ଷ୍ଠତି  ପର୍ୟା॒ରିଣୀ॑  ଭଵତି
ପର୍ୟା॒ରୀଵ॒  ହ୍ୟେ॑ତସ୍ୟ॑  ରା॒ଷ୍ଟ୍ରଂ -ୟୋଁ
ଜ୍ୟୋଗ॑ପରୁଦ୍ଧ॒ -ସ୍ସମୃ॑ଦ୍ଧ୍ୟୈ  ଵାୟ॒ଵ୍ୟଂ॑ - [
ଵାୟ॒ଵ୍ୟ᳚ମ୍ , ଵ॒ଥ୍ସମା ] 27

-ଵଁ॒ଥ୍ସମା  ଲ॑ଭେତ  ଵା॒ୟୁର୍ଵା  ଅ॒ନୟୋ᳚ର୍ଵ॒ଥ୍ସ  ଇ॒ମେ
ଵା  ଏ॒ତସ୍ମୈ॑  ଲୋ॒କା  ଅପ॑ଶୁଷ୍କା॒  ଵିଡପ॑ଶୁ॒ଷ୍କା -
ଽଥୈ॒ଷ  ଜ୍ୟୋଗପ॑ରୁଦ୍ଧୋ  ଵା॒ୟୁମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମା॑  ଇ॒ମାଂ -
ଲୋଁ॒କାନ୍ . ଵିଶ॒ -ମ୍ପ୍ରଦା॑ପୟତି॒  ପ୍ରାସ୍ମା॑  ଇ॒ମେ
ଲୋ॒କା -ସ୍ସ୍ନୁ॑ଵନ୍ତିଭୁଞ୍ଜ॒ତ୍ୟେ॑ନଂ॒ -



ଵିଁଡୁପ॑ତିଷ୍ଠତେ  ॥  28 ॥
(ମ॒ଧ୍ୟନ୍ଦି॑ନେ॒  – କଦ୍ରୁଂ॑  – ୟଁ॒ମସ୍ୟ॒  –
ସ୍ପର୍ଧ॑ମାନୋ  ଵୈଷ୍ଣାଵରୁ॒ଣୀଂ  -ତମିନ୍ଦ୍ରୋ᳚  –
ଽସ୍ୟ॒  ସ୍ଵେନ॑  ଭାଗ॒ଧେୟେ॒ନୋପ॑ସୃତୋ  – ଵାୟ॒ଵ୍ୟଂ॑  –
ଦ୍ଵିଚ॑ତ୍ଵାରିଗ୍ ମ୍ଶଚ୍ଚ ) (ଅ . 4)

ଇନ୍ଦ୍ରୋ॑  ଵ॒ଲସ୍ୟ॒  ବିଲ॒ମପୌ᳚ର୍ଣୋ॒ -ଥ୍ସ  ୟ  ଉ॑ତ୍ତ॒ମଃ
ପ॒ଶୁରାସୀ॒ -ତ୍ତ -ମ୍ପୃ॒ଷ୍ଠ -ମ୍ପ୍ରତି॑
ସ॒ଗୃଂହ୍ୟୋଦ॑କ୍ଖିଦ॒ -ତ୍ତଗ୍ ମ୍  ସ॒ହସ୍ର॑ -ମ୍ପ॒ଶଵୋ -
ଽନୂଦା॑ୟ॒ନ୍ -ଥ୍ସ  ଉ॑ନ୍ନ॒ତୋ॑ -ଽଭଵ॒ଦ୍ୟଃ  ପ॒ଶୁକା॑ମ॒ -
ସ୍ସ୍ୟା -ଥ୍ସ  ଏ॒ତମୈ॒ନ୍ଦ୍ରମୁ॑ନ୍ନ॒ତମା
ଲ॑ଭେ॒ତେନ୍ଦ୍ର॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵାସ୍ମୈ॑  ପ॒ଶୂ -ନ୍ପ୍ରୟ॑ଚ୍ଛତି
ପଶୁ॒ମାନେ॒ଵ  ଭ॑ଵତ୍ୟୁନ୍ନ॒ତୋ  [ଭ॑ଵତ୍ୟୁନ୍ନ॒ତଃ ,
ଭ॒ଵ॒ତି॒  ସା॒ହ॒ସ୍ରୀ ] 29

ଭ॑ଵତି  ସାହ॒ସ୍ରୀ  ଵା  ଏ॒ଷା  ଲ॒କ୍ଷ୍ମୀ  ୟଦୁ॑ନ୍ନ॒ତୋ
ଲ॒କ୍ଷ୍ମିୟୈ॒  ଵ  ପ॒ଶୂନଵ॑  ରୁନ୍ଧେ  ୟ॒ଦା  ସ॒ହସ୍ର॑ -
ମ୍ପ॒ଶୂ -ନ୍ପ୍ରା᳚ପ୍ନୁ॒ୟାଦଥ॑  ଵୈଷ୍ଣ॒ଵଂ -ଵାଁ॑  ମ॒ନମା
ଲ॑ଭେତୈ॒ତସ୍ମି॒ନ୍ . ଵୈ  ତ -ଥ୍ସ॒ହସ୍ର॒ମଦ୍ଧ୍ୟ॑ତିଷ୍ଠ॒ -
ତ୍ତସ୍ମା॑ଦେ॒ଷ  ଵା॑ମ॒ନ -ସ୍ସମୀ॑ଷିତଃ  ପ॒ଶୁଭ୍ୟ॑  ଏ॒ଵ
ପ୍ରଜା॑ତେଭ୍ୟଃ  ପ୍ରତି॒ଷ୍ଠା -ନ୍ଦ॑ଧାତି॒  କୋ॑ -ଽର୍ ହତି
ସ॒ହସ୍ର॑ -ମ୍ପ॒ଶୂ -ନ୍ପ୍ରାପ୍ତୁ॒ମିତ୍ୟା॑ହୁ -
ରହୋରା॒ତ୍ରାଣ୍ୟେ॒ଵ  ସ॒ହସ୍ରଗ୍ ମ୍॑  ସ॒ମ୍ପାଦ୍ୟା -
ଽଽଲ॑ଭେତ  ପ॒ଶଵୋ॒  [ପ॒ଶଵଃ॑ , ଵା  ଅ॑ହୋରା॒ତ୍ରାଣି॑ ] 30

ଵା  ଅ॑ହୋରା॒ତ୍ରାଣି॑  ପ॒ଶୂନେ॒ଵ  ପ୍ରଜା॑ତା -
ନ୍ପ୍ରତି॒ଷ୍ଠା -ଙ୍ଗ॑ମୟ॒ -ତ୍ୟୋଷ॑ଧୀଭ୍ୟୋ  ଵେ॒ହତ॒ମା
ଲ॑ଭେତ  ପ୍ର॒ଜାକା॑ମ॒  ଓଷ॑ଧୟୋ॒  ଵା  ଏ॒ତ -ମ୍ପ୍ର॒ଜାୟୈ॒
ପରି॑ବାଧନ୍ତେ॒  ୟୋ -ଽଲ॑ -ମ୍ପ୍ର॒ଜାୟୈ॒  ସ -ନ୍ପ୍ର॒ଜା -ନ୍ନ
ଵି॒ନ୍ଦତ॒  ଓଷ॑ଧୟଃ॒  ଖଲୁ॒  ଵା  ଏ॒ତସ୍ୟୈ॒  ସୂତୁ॒ମପି॑
ଘ୍ନନ୍ତି॒  ୟା  ଵେ॒ହ -ଦ୍ଭଵ॒ତ୍ୟୋଷ॑ଧୀରେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତା  ଏ॒ଵାସ୍ମୈ॒
ସ୍ଵାଦ୍ୟୋନେଃ᳚  ପ୍ର॒ଜା -ମ୍ପ୍ର  ଜ॑ନୟନ୍ତି  ଵି॒ନ୍ଦତେ᳚  [ ]
31

ପ୍ର॒ଜାମାପୋ॒  ଵା  ଓଷ॑ଧ॒ୟୋ -ଽସ॒ -ତ୍ପୁରୁ॑ଷ॒  ଆପ॑
ଏ॒ଵାସ୍ମା॒  ଅସ॑ତ॒ -ସ୍ସଦ୍ଦ॑ଦତି॒
ତସ୍ମା॑ଦାହୁ॒ର୍ୟଶ୍ଚୈ॒ଵଂ -ଵେଁଦ॒  ୟଶ୍ଚ॒
ନାପ॒ସ୍ତ୍ଵାଵାସ॑ତ॒ -ସ୍ସଦ୍ଦ॑ଦ॒ତୀ -ତ୍ୟୈ॒ନ୍ଦ୍ରୀଗ୍ ମ୍
ସୂ॒ତଵ॑ଶା॒ମା  ଲ॑ଭେତ॒  ଭୂତି॑କା॒ମୋ -ଽଜା॑ତୋ॒  ଵା  ଏ॒ଷ



ୟୋ -ଽଲ॒ -ମ୍ଭୂତ୍ୟୈ॒  ସ -ନ୍ଭୂତି॒ -ନ୍ନ
ପ୍ରା॒ପ୍ନୋତୀନ୍ଦ୍ର॒ -ଙ୍ଖଲୁ॒  ଵା  ଏ॒ଷା  ସୂ॒ତ୍ଵା  ଵ॒ଶା -
ଽଭ॑ଵ॒ - [ଵ॒ଶା -ଽଭ॑ଵତ୍ , ଇନ୍ଦ୍ର॑ମେ॒ଵ ] 32

-ଦିନ୍ଦ୍ର॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॒ -ମ୍ଭୂତି॑ -ଙ୍ଗମୟତି॒  ଭଵ॑ତ୍ୟେ॒ଵ  ୟଗ୍ ମ୍
ସୂ॒ତ୍ଵା  ଵ॒ଶା  ସ୍ୟା -ତ୍ତମୈ॒ନ୍ଦ୍ରମେ॒ଵା -ଽଽ
ଲ॑ଭେତୈ॒ତଦ୍ଵାଵ  ତଦି॑ନ୍ଦ୍ରି॒ୟଗ୍ ମ୍
ସା॒କ୍ଷାଦେ॒ଵେନ୍ଦ୍ରି॒ୟମଵ॑  ରୁନ୍ଧ  ଐନ୍ଦ୍ରା॒ଗ୍ନ -
ମ୍ପୁ॑ନରୁ -ଥ୍ସୃ॒ଷ୍ଟମା  ଲ॑ଭେତ॒  ୟ  ଆ  ତୃ॒ତୀୟା॒ -
ତ୍ପୁରୁ॑ଷା॒ -ଥ୍ସୋମ॒ -ନ୍ନ  ପିବେ॒ -ଦ୍ଵିଚ୍ଛି॑ନ୍ନୋ॒  ଵା
ଏ॒ତସ୍ୟ॑  ସୋମପୀ॒ଥୋ  ୟୋ  ବ୍ରା᳚ହ୍ମ॒ଣ -ସ୍ସନ୍ନା  [ ] 33

ତୃ॒ତୀୟା॒ -ତ୍ପୁରୁ॑ଷା॒ -ଥ୍ସୋମ॒ -ନ୍ନ
ପିବ॑ତୀନ୍ଦ୍ରା॒ଗ୍ନୀ  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତାଵେ॒ଵାସ୍ମୈ॑  ସୋମପୀ॒ଥ -ମ୍ପ୍ରୟ॑ଚ୍ଛତ॒
ଉପୈ॑ନଗ୍ ମ୍  ସୋମପୀ॒ଥୋ  ନ॑ମତି॒  ୟଦୈ॒ନ୍ଦ୍ରୋ
ଭଵ॑ତୀନ୍ଦ୍ରି॒ୟଂ -ଵୈଁ  ସୋ॑ମପୀ॒ଥ  ଇ॑ନ୍ଦ୍ରି॒ୟମେ॒ଵ
ସୋ॑ମପୀ॒ଥମଵ॑  ରୁନ୍ଧେ॒  ୟଦା᳚ଗ୍ନେ॒ୟୋ
ଭଵ॑ତ୍ୟାଗ୍ନେ॒ୟୋ  ଵୈ  ବ୍ରା᳚ହ୍ମ॒ଣ -ସ୍ସ୍ଵାମେ॒ଵ
ଦେ॒ଵତା॒ମନୁ॒  ସନ୍ତ॑ନୋତି  ପୁନରୁଥ୍ ସୃ॒ଷ୍ଟୋ  ଭ॑ଵତି
ପୁନରୁଥ୍ ସୃ॒ଷ୍ଟ  ଇ॑ଵ॒  ହ୍ୟେ॑ତସ୍ୟ॑  [ହ୍ୟେ॑ତସ୍ୟ॑ ,
ସୋ॒ମ॒ପୀ॒ଥ -ସ୍ସମୃ॑ଦ୍ଧ୍ୟୈ ] 34

ସୋମପୀ॒ଥ -ସ୍ସମୃ॑ଦ୍ଧ୍ୟୈ  ବ୍ରାହ୍ମଣସ୍ପ॒ତ୍ୟ -
ନ୍ତୂ॑ପ॒ରମା  ଲ॑ଭେତା -ଭି॒ଚର॒ -
ନ୍ବ୍ରହ୍ମ॑ଣ॒ସ୍ପତି॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତସ୍ମା॑  ଏ॒ଵୈନ॒ମା  ଵୃ॑ଶ୍ଚତି  ତା॒ଜଗାର୍ତି॒ -
ମାର୍ଚ୍ଛ॑ତି  ତୂପ॒ରୋ  ଭ॑ଵତି  କ୍ଷୁ॒ରପ॑ଵି॒ର୍ଵା  ଏ॒ଷା
ଲ॒କ୍ଷ୍ମୀ  ୟ -ତ୍ତୂ॑ପ॒ର -ସ୍ସମୃ॑ଦ୍ଧ୍ୟୈ॒  ସ୍ଫ୍ୟୋ  ୟୂପୋ॑
ଭଵତି॒  ଵଜ୍ରୋ॒  ଵୈ  ସ୍ଫ୍ୟୋ  ଵଜ୍ର॑ମେ॒ଵାସ୍ମୈ॒
ପ୍ରହ॑ରତି  ଶର॒ମୟ॑ -ମ୍ବ॒ର୍॒ହି -ଶ୍ଶୃ॒ଣାତ୍ୟେ॒ଵୈନଂ॒ -
ଵୈଁଭୀ॑ଦକ  ଇ॒ଦ୍ଧ୍ମୋ  ଭି॒ନତ୍ତ୍ୟେ॒ଵୈନ᳚ମ୍  ॥  35 ॥
(ଭ॒ଵ॒ତ୍ୟୁ॒ନ୍ନ॒ତଃ  – ପ॒ଶଵୋ॑  – ଜନୟନ୍ତି
ଵି॒ନ୍ଦତେ॑  – ଽଭଵ॒ଥ୍  – ସନ୍ନୈ  – ତସ୍ୟେ॒  – ଧ୍ମ  –
ସ୍ତ୍ରୀଣି॑  ଚ ) (ଅ . 5)

ବା॒ର୍॒ହ॒ସ୍ପ॒ତ୍ୟଗ୍ ମ୍  ଶି॑ତିପୃ॒ଷ୍ଠମା  ଲ॑ଭେତ॒
ଗ୍ରାମ॑କାମୋ॒  ୟଃ  କା॒ମୟେ॑ତ  ପୃ॒ଷ୍ଠଗ୍ ମ୍
ସ॑ମା॒ନାନାଗ୍॑  ସ୍ୟା॒ମିତି॒  ବୃହ॒ସ୍ପତି॑ମେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॑ -



ମ୍ପୃ॒ଷ୍ଠଗ୍ ମ୍  ସ॑ମା॒ନାନା᳚ -ଙ୍କରୋତି  ଗ୍ରା॒ମ୍ୟେ॑ଵ
ଭ॑ଵତି  ଶିତିପୃ॒ଷ୍ଠୋ  ଭ॑ଵତି  ବାର୍ ହସ୍ପ॒ତ୍ୟୋ  ହ୍ୟେ॑ଷ
ଦେ॒ଵତ॑ୟା॒  ସମୃ॑ଦ୍ଧ୍ୟୈ  ପୌ॒ଷ୍ଣଗ୍ଗ୍  ଶ୍ୟା॒ମମା
ଲ॑ଭେ॒ତାନ୍ନ॑କା॒ମୋ -ଽନ୍ନଂ॒ -ଵୈଁ  ପୂ॒ଷା  ପୂ॒ଷଣ॑ମେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମା॒  [
ଏ॒ଵାସ୍ମୈ᳚ , ଅନ୍ନ॒ -ମ୍ପ୍ର ] 36

ଅନ୍ନ॒ -ମ୍ପ୍ର  ୟ॑ଚ୍ଛତ୍ୟନ୍ନା॒ଦ  ଏ॒ଵ  ଭ॑ଵତି  ଶ୍ୟା॒ମୋ
ଭ॑ଵତ୍ୟେ॒ତଦ୍ଵା  ଅନ୍ନ॑ସ୍ୟ  ରୂ॒ପଗ୍ ମ୍  ସମୃ॑ଦ୍ଧ୍ୟୈ
ମାରୁ॒ତ -ମ୍ପୃଶ୍ଞି॒ମା  ଲ॑ଭେ॒ତା -ଽନ୍ନ॑ -କା॒ମୋ -ଽନ୍ନଂ॒ -
ଵୈଁ  ମ॒ରୁତୋ॑ମ॒ରୁତ॑  ଏ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତ  ଏ॒ଵାସ୍ମା॒  ଅନ୍ନ॒ -
ମ୍ପ୍ରୟ॑ଚ୍ଛନ୍ତ୍ୟନ୍ନା॒ଦ ଏ॒ଵ  ଭ॑ଵତି॒  ପୃଶ୍ଞି॑
ର୍ଭଵତ୍ୟେ॒ତଦ୍ଵା  ଅନ୍ନ॑ସ୍ୟ  ରୂ॒ପଗ୍ ମ୍  ସମୃ॑ଦ୍ଧ୍ୟା
ଐ॒ନ୍ଦ୍ରମ॑ରୁ॒ଣମା  ଲ॑ଭେତେନ୍ଦ୍ରି॒ୟକା॑ମ॒
ଇନ୍ଦ୍ର॑ମେ॒ଵ  [ ] 37

ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵାସ୍ମି॑ନ୍ନିନ୍ଦ୍ରି॒ୟ -
ନ୍ଦ॑ଧାତୀନ୍ଦ୍ରିୟା॒ଵ୍ୟେ॑ଵ  ଭ॑ଵତ୍ୟରୁ॒ଣୋ  ଭ୍ରୂମା᳚ -
ନ୍ଭଵତ୍ୟେ॒ତଦ୍ଵା  ଇନ୍ଦ୍ର॑ସ୍ୟ  ରୂ॒ପଗ୍ ମ୍
ସମୃ॑ଦ୍ଧ୍ୟୈ  ସାଵି॒ତ୍ରମୁ॑ପଦ୍ଧ୍ଵ॒ସ୍ତମା  ଲ॑ଭେତ
ସ॒ନିକା॑ମ -ସ୍ସଵି॒ତା  ଵୈ  ପ୍ର॑ସ॒ଵାନା॑ମୀଶେ
ସଵି॒ତାର॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵାସ୍ମୈ॑  ସ॒ନି -ମ୍ପ୍ରସୁ॑ଵତି॒  ଦାନ॑କାମା  ଅସ୍ମୈ
ପ୍ର॒ଜା  ଭ॑ଵନ୍ତ୍ୟୁପଦ୍ଧ୍ଵ॒ସ୍ତୋ  ଭ॑ଵତି  ସାଵି॒ତ୍ରୋ
ହ୍ୟେ॑ଷ  [ସାଵି॒ତ୍ରୋ  ହ୍ୟେ॑ଷଃ , ଦେ॒ଵତ॑ୟା॒
ସମୃ॑ଦ୍ଧ୍ୟୈ ] 38

ଦେ॒ଵତ॑ୟା॒  ସମୃ॑ଦ୍ଧ୍ୟୈ  ଵୈଶ୍ଵଦେ॒ଵ -ମ୍ବ॑ହୁରୂ॒ପମା
ଲ॑ଭେ॒ତା -ଽନ୍ନ॑କାମୋଵୈଶ୍ଵଦେ॒ଵଂ -ଵାଁ  ଅନ୍ନଂ॒ -
ଵିଁଶ୍ଵା॑ନେ॒ଵ  ଦେ॒ଵାନ୍ -ଥ୍ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒ତ  ଏ॒ଵାସ୍ମା॒  ଅନ୍ନ॒ -
ମ୍ପ୍ରୟ॑ଚ୍ଛନ୍ତ୍ୟନ୍ନା॒ଦ  ଏ॒ଵ  ଭ॑ଵତି  ବହୁରୂ॒ପୋ
ଭ॑ଵତିବହୁରୂ॒ପଗ୍ଗ୍  ହ୍ୟନ୍ନ॒ଗ୍ ମ୍॒  ସମୃ॑ଦ୍ଧ୍ୟୈ
ଵୈଶ୍ଵଦେ॒ଵ -ମ୍ବ॑ହୁରୂ॒ପମା  ଲ॑ଭେତ॒  ଗ୍ରାମ॑କାମୋ
ଵୈଶ୍ଵଦେ॒ଵା  ଵୈ  ସ॑ଜା॒ତା  ଵିଶ୍ଵା॑ନେ॒ଵ  ଦେ॒ଵାନ୍ -
ଥ୍ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ତ  ଏ॒ଵା -ଽସ୍ମୈ॑  [
ଏ॒ଵା -ଽସ୍ମୈ᳚ , ସ॒ଜା॒ତା -ନ୍ପ୍ର  ୟ॑ଚ୍ଛନ୍ତି ] 39



ସଜା॒ତା -ନ୍ପ୍ର  ୟ॑ଚ୍ଛନ୍ତି  ଗ୍ରା॒ମ୍ୟେ॑ଵ  ଭ॑ଵତି
ବହୁରୂ॒ପୋ  ଭ॑ଵତି  ବହୁଦେଵ॒ତ୍ୟୋ᳚ (1॒ ) ହ୍ୟେ॑ଷ
ସମୃ॑ଦ୍ଧ୍ୟୈ  ପ୍ରାଜାପ॒ତ୍ୟ -ନ୍ତୂ॑ପ॒ରମା  ଲ॑ଭେତ॒
ୟସ୍ୟାନା᳚ଜ୍ଞାତମିଵ॒  ଜ୍ୟୋଗା॒ମୟେ᳚ -ତ୍ପ୍ରାଜାପ॒ତ୍ୟୋ
ଵୈ  ପୁରୁ॑ଷଃ  ପ୍ର॒ଜାପ॑ତିଃ॒  ଖଲୁ॒  ଵୈ  ତସ୍ୟ॑  ଵେଦ॒
ୟସ୍ୟାନା᳚ଜ୍ଞାତମିଵ॒  ଜ୍ୟୋଗା॒ମୟ॑ତି
ପ୍ର॒ଜାପ॑ତିମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵୈନ॒ -ନ୍ତସ୍ମା॒ -ଥ୍ସ୍ରାମା᳚ -ନ୍ମୁଞ୍ଚତି  ତୂପ॒ରୋ
ଭ॑ଵତି  ପ୍ରାଜାପ॒ତ୍ୟୋ  ହ୍ୟେ॑  -ଷ  ଦେ॒ଵତ॑ୟା॒
ସମୃ॑ଦ୍ଧ୍ୟୈ  ॥  40 ॥
(ଅ॒ସ୍ମା॒  – ଇନ୍ଦ୍ର॑ମେ॒ଵୈ  – ଷ  – ସ॑ଜା॒ତା
ଵିଶ୍ଵା॑ନେ॒ଵ  ଦେ॒ଵାନ୍ -ଥ୍ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତ  ଏ॒ଵାସ୍ମୈ᳚  –
ପ୍ରାଜାପ॒ତ୍ୟୋ  ହି  – ତ୍ରୀଣି॑  ଚ ) (ଅ . 11)

ଵ॒ଷ॒ଟ୍କା॒ରୋ  ଵୈ  ଗା॑ୟତ୍ରି॒ୟୈ  ଶିରୋ᳚ -ଽଚ୍ଛିନ॒ -
ତ୍ତସ୍ୟୈ॒  ରସଃ॒  ପରା॑ପତ॒ -ତ୍ତ -ମ୍ବୃହ॒ସ୍ପତି॒  ରୁପା॑ -
ଽଗୃହ୍ଣା॒ଥ୍ ସା  ଶି॑ତିପୃ॒ଷ୍ଠା  ଵ॒ଶା -ଽଭ॑ଵ॒ଦ୍ୟୋ
ଦ୍ଵି॒ତୀୟଃ॑  ପ॒ରା -ଽପ॑ତ॒ -ତ୍ତ -ମ୍ମି॒ତ୍ରାଵରୁ॑ଣା॒ -
ଵୁପା॑ଗୃହ୍ଣୀତା॒ଗ୍ ମ୍॒  ସା  ଦ୍ଵି॑ରୂ॒ପା  ଵ॒ଶା -ଽଭ॑ଵ॒ -
ଦ୍ୟସ୍ତୃ॒ତୀୟଃ॑  ପ॒ରାପ॑ତ॒ -ତ୍ତଂ -ଵିଁଶ୍ଵେ॑  ଦେ॒ଵା
ଉପା॑ଗୃହ୍ଣ॒ନ୍ -ଥ୍ସା  ବ॑ହୁରୂ॒ପା  ଵ॒ଶା  ଭ॑ଵ॒ଦ୍ୟ -
ଶ୍ଚ॑ତୁ॒ର୍ଥଃ  ପ॒ରାପ॑ତ॒ -ଥ୍ସ  ପୃ॑ଥି॒ଵୀ -ମ୍ପ୍ରା -
ଽଵି॑ଶ॒ -ତ୍ତ -ମ୍ବୃହ॒ସ୍ପତି॑ର॒ - [ବୃହ॒ସ୍ପତି॑ର॒ଭି ,
ଅ॒ଗୃ॒ହ୍ଣା॒ -ଦସ୍ତ୍ଵେ॒ଵା -ଽୟଂ -] 41

-ଭ୍ୟ॑ଗୃହ୍ଣା॒ -ଦସ୍ତ୍ଵେ॒ଵା -ଽୟ -ମ୍ଭୋଗା॒ୟେତି॒  ସ
ଉ॑କ୍ଷଵ॒ଶ -ସ୍ସମ॑ଭଵ॒ -ଦ୍ୟଲ୍ଲୋହି॑ତ -ମ୍ପ॒ରାପ॑ତ॒ -ତ୍ତ -
ଦ୍ରୁ॒ଦ୍ର  ଉପା॑ -ଽଗୃହ୍ଣା॒ -ଥ୍ସା  ରୌ॒ଦ୍ରୀ  ରୋହି॑ଣୀ
ଵ॒ଶା -ଽଭ॑ଵ -ଦ୍ବାର୍ ହସ୍ପ॒ତ୍ୟାଗ୍ ମ୍  ଶି॑ତିପୃ॒ଷ୍ଠାମା
ଲ॑ଭେତ  ବ୍ରହ୍ମଵର୍ଚ॒ସକା॑ମୋ॒  ବୃହ॒ସ୍ପତି॑ମେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॑ -
ନ୍ବ୍ରହ୍ମଵର୍ଚ॒ସ -ନ୍ଦ॑ଧାତି  ବ୍ରହ୍ମଵର୍ଚ॒ସ୍ୟେ॑ଵ
ଭ॑ଵତି॒  ଛନ୍ଦ॑ସାଂ॒ -ଵାଁ  ଏ॒ଷ  ରସୋ॒  ୟଦ୍ଵ॒ଶା  ରସ॑  ଇଵ॒
ଖଲୁ॒  [ଖଲୁ॑ , ଵୈ ] 42

ଵୈ  ବ୍ର॑ହ୍ମଵର୍ଚ॒ସ -ଞ୍ଛନ୍ଦ॑ସାମେ॒ଵ  ରସେ॑ନ॒  ରସ॑ -
ମ୍ବ୍ରହ୍ମଵର୍ଚ॒ସମଵ॑  ରୁନ୍ଧେ  ମୈତ୍ରାଵରୁ॒ଣୀ -
ନ୍ଦ୍ଵି॑ରୂ॒ପାମା  ଲ॑ଭେତ॒  ଵୃଷ୍ଟି॑କାମୋ  ମୈ॒ତ୍ରଂ -ଵାଁ
ଅହ॑ର୍ଵାରୁ॒ଣୀ  ରାତ୍ରି॑ରହୋରା॒ତ୍ରାଭ୍ୟା॒ -ଙ୍ଖଲୁ॒
ଵୈ  ପ॒ର୍ଜନ୍ୟୋ॑  ଵର୍ ଷତି  ମି॒ତ୍ରାଵରୁ॑ଣାଵେ॒ଵ  ସ୍ଵେନ॑



ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମା॑
ଅହୋରା॒ତ୍ରାଭ୍ୟା᳚ -ମ୍ପ॒ର୍ଜନ୍ୟଂ॑ -ଵଁର୍ ଷୟତ॒ -
ଶ୍ଛନ୍ଦ॑ସାଂ॒ -ଵାଁ  ଏ॒ଷ  ରସୋ॒  ୟଦ୍ଵ॒ଶା  ରସ॑  ଇଵ॒  ଖଲୁ॒  ଵୈ
ଵୃଷ୍ଟି॒ -ଶ୍ଛନ୍ଦ॑ସାମେ॒ଵ  ରସେ॑ନ॒  [ରସେ॑ନ , ରସଂ॒ -
ଵୃଁଷ୍ଟି॒ମଵ॑  ରୁନ୍ଧେ ] 43

ରସଂ॒ -ଵୃଁଷ୍ଟି॒ମଵ॑  ରୁନ୍ଧେ  ମୈତ୍ରାଵରୁ॒ଣୀ -
ନ୍ଦ୍ଵି॑ରୂ॒ପାମା  ଲ॑ଭେତ  ପ୍ର॒ଜାକା॑ମୋ  ମୈ॒ତ୍ରଂ -ଵାଁ
ଅହ॑ର୍ଵାରୁ॒ଣୀ  ରାତ୍ରି॑ରହୋରା॒ତ୍ରାଭ୍ୟା॒ -ଙ୍ଖଲୁ॒
ଵୈ  ପ୍ର॒ଜାଃ  ପ୍ରଜା॑ୟନ୍ତେ  ମି॒ତ୍ରାଵରୁ॑ଣାଵେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ତାଵେ॒ଵାସ୍ମା॑
ଅହୋରା॒ତ୍ରାଭ୍ୟା᳚ -ମ୍ପ୍ର॒ଜା -ମ୍ପ୍ରଜ॑ନୟତ॒ -
ଶ୍ଛନ୍ଦ॑ସାଂ॒ -ଵାଁ  ଏ॒ଷ  ରସୋ॒  ୟଦ୍ଵ॒ଶା  ରସ॑  ଇଵ॒  ଖଲୁ॒  ଵୈ
ପ୍ର॒ଜା  ଛନ୍ଦ॑ସାମେ॒ଵ  ରସେ॑ନ॒  ରସ॑ -ମ୍ପ୍ର॒ଜାମଵ॑ - [ରସ॑ -
ମ୍ପ୍ର॒ଜାମଵ॑ , ରୁ॒ନ୍ଧେ॒  ଵୈ॒ଶ୍ଵ॒ଦେ॒ଵୀମ୍ -] 44

-ରୁନ୍ଧେ  ଵୈଶ୍ଵଦେ॒ଵୀ -ମ୍ବ॑ହୁରୂ॒ପାମା
ଲ॑ଭେ॒ତାନ୍ନ॑କାମୋ  ଵୈଶ୍ଵଦେ॒ଵଂ -ଵାଁ  ଅନ୍ନଂ॒ -
ଵିଁଶ୍ଵା॑ନେ॒ଵ  ଦେ॒ଵାନ୍ -ଥ୍ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ତ  ଏ॒ଵାସ୍ମା॒  ଅନ୍ନଂ॒  ପ୍ରୟ॑ଚ୍ଛନ୍ତ୍ୟନ୍ନା॒ଦ
ଏ॒ଵ  ଭ॑ଵତି॒  ଛନ୍ଦ॑ସାଂ॒ -ଵାଁ  ଏ॒ଷ  ରସୋ॒  ୟଦ୍ଵ॒ଶା  ରସ॑
ଇଵ॒  ଖଲୁ॒  ଵା  ଅନ୍ନ॒ -ଞ୍ଛନ୍ଦ॑ସାମେ॒ଵ  ରସେ॑ନ॒
ରସ॒ମନ୍ନ॒ମଵ॑  ରୁନ୍ଧେ  ଵୈଶ୍ଵଦେ॒ଵୀ -ମ୍ବ॑ହୁରୂ॒ପାମା
ଲ॑ଭେତ॒  ଗ୍ରାମ॑କାମୋ  ଵୈଶ୍ଵଦେ॒ଵା  ଵୈ  [ଵୈ , ସ॒ଜା॒ତା
ଵିଶ୍ଵା॑ନେ॒ଵ ] 45

ସ॑ଜା॒ତା  ଵିଶ୍ଵା॑ନେ॒ଵ  ଦେ॒ଵାନ୍ -ଥ୍ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ତ  ଏ॒ଵାସ୍ମୈ॑  ସଜା॒ତା -ନ୍ପ୍ର
ୟ॑ଚ୍ଛନ୍ତି  ଗ୍ରା॒ମ୍ୟେ॑ଵ  ଭ॑ଵତି॒  ଛନ୍ଦ॑ସାଂ॒ -ଵାଁ  ଏ॒ଷ
ରସୋ॒  ୟଦ୍ଵ॒ଶା  ରସ॑  ଇଵ॒  ଖଲୁ॒  ଵୈ  ସ॑ଜା॒ତା -
ଶ୍ଛନ୍ଦ॑ସାମେ॒ଵ  ରସେ॑ନ॒  ରସଗ୍ ମ୍॑  ସଜା॒ତାନଵ॑  ରୁନ୍ଧେ
ବାର୍ ହସ୍ପ॒ତ୍ୟ - ମୁ॑କ୍ଷଵ॒ଶମା  ଲ॑ଭେତ
ବ୍ରହ୍ମଵର୍ଚ॒ସକା॑ମୋ॒  ବୃହ॒ସ୍ପତି॑ମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵା -ଽସ୍ମି॑ -
ନ୍ବ୍ରହ୍ମଵର୍ଚ॒ସଂ - [ଏ॒ଵା -ଽସ୍ମି॑ -ନ୍ବ୍ରହ୍ମଵର୍ଚ॒ସମ୍
, ଦ॒ଧା॒ତି॒  ବ୍ର॒ହ୍ମ॒ଵ॒ର୍ଚ॒ସ୍ୟେ॑ଵ ] 46

-ଦ॑ଧାତି  ବ୍ରହ୍ମଵର୍ଚ॒ସ୍ୟେ॑ଵ  ଭ॑ଵତି॒  ଵଶଂ॒ -ଵାଁ  ଏ॒ଷ
ଚ॑ରତି॒  ୟଦୁ॒କ୍ଷାଵଶ॑  ଇଵ॒  ଖଲୁ॒  ଵୈ  ବ୍ର॑ହ୍ମଵର୍ଚ॒ସଂ -
ଵଁଶେ॑ନୈ॒ଵ  ଵଶ॑ -ମ୍ବ୍ରହ୍ମଵର୍ଚ॒ସମଵ॑
ରୁନ୍ଧେରୌ॒ଦ୍ରୀଗ୍ ମ୍ରୋହି॑ଣୀ॒ମା  ଲ॑ଭେତାଭି॒ଚର॑ -



ନ୍ରୁ॒ଦ୍ରମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒
ତସ୍ମା॑  ଏ॒ଵୈନ॒ମା  ଵୃ॑ଶ୍ଚତି
ତା॒ଜଗାର୍ତି॒ମାର୍ଚ୍ଛ॑ତି॒  ରୋହି॑ଣୀ  ଭଵତି  ରୌ॒ଦ୍ରୀ
ହ୍ୟେ॑ଷା  ଦେ॒ଵତ॑ୟା॒  ସମୃ॑ଦ୍ଧ୍ୟୈ॒  ସ୍ଫ୍ୟୋ  ୟୂପୋ॑
ଭଵତି॒  ଵଜ୍ରୋ॒  ଵୈ  ସ୍ଫ୍ୟୋ  ଵଜ୍ର॑ମେ॒ଵାସ୍ମୈ॒  ପ୍ର
ହ॑ରତି  ଶର॒ମୟ॑ -ମ୍ବ॒ର୍॒ହି -ଶ୍ଶୃ॒ଣାତ୍ୟେ॒ଵୈନଂ॒ -
ଵୈଁଭୀ॑ଦକ  ଇ॒ଦ୍ଧ୍ମୋ  ଭି॒ନତ୍ତ୍ୟେ॒ଵୈନ᳚ମ୍  ॥  47 ॥
(ଅ॒ଭି  – ଖଲୁ॒  – ଵୃଷ୍ଟି॒ -ଶ୍ଛନ୍ଦ॑ସାମେ॒ଵ  ରସେ॑ନ  –
ପ୍ର॒ଜାମଵ॑  – ଵୈଶ୍ଵଦେ॒ଵା  ଵୈ  – ବ୍ର॑ହ୍ମଵର୍ଚ॒ସଂ  – 
ୟୂଁପ॒  – ଏକା॒ନ୍ନଵିଗ୍ ମ୍॑ଶ॒ତିଶ୍ଚ॑ ) (ଅ . 7)

ଅ॒ସାଵା॑ଦି॒ତ୍ୟୋ  ନ  ଵ୍ୟ॑ରୋଚତ॒  ତସ୍ମୈ॑  ଦେ॒ଵାଃ
ପ୍ରାୟ॑ଶ୍ଚିତ୍ତିମୈଚ୍ଛ॒ -ନ୍ତସ୍ମା॑  ଏ॒ତାଗ୍ ମ୍
ସୌ॒ରୀଗ୍  ଶ୍ଵେ॒ତାଂ -ଵଁ॒ଶାମା -ଽଲ॑ଭନ୍ତ॒  ତୟୈ॒ଵାସ୍ମି॒ -
ନ୍ରୁଚ॑ମଦଧୁ॒ର୍ୟୋ  ବ୍ର॑ହ୍ମଵର୍ଚ॒ସକା॑ମ॒ -ସ୍ସ୍ୟା -
ତ୍ତସ୍ମା॑  ଏ॒ତାଗ୍ ମ୍  ସୌ॒ରୀଗ୍  ଶ୍ଵେ॒ତାଂ -ଵଁ॒ଶାମା
ଲ॑ଭେତା॒ମୁମେ॒ଵା  ଽଽଦି॒ତ୍ୟଗ୍ଗ୍  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମି॑ -
ନ୍ବ୍ରହ୍ମଵର୍ଚ॒ସ -ନ୍ଦ॑ଧାତି  ବ୍ରହ୍ମଵର୍ଚ॒ସ୍ୟେ॑ଵ
ଭ॑ଵତି  ବୈ॒ଲ୍॒ ଵୋ  ୟୂପୋ॑  ଭଵତ୍ୟ॒ସୌ  [ ] 48

ଵା  ଆ॑ଦି॒ତ୍ୟୋ  ୟତୋ -ଽଜା॑ୟତ॒  ତତୋ॑  ବି॒ଲ୍ଵ॑
ଉଦ॑ତିଷ୍ଠ॒ -ଥ୍ସୟୋ᳚ନ୍ୟେ॒ଵ  ବ୍ର॑ହ୍ମଵର୍ଚ॒ସମଵ॑
ରୁନ୍ଧେ  ବ୍ରାହ୍ମଣସ୍ପ॒ତ୍ୟା -ମ୍ବ॑ଭ୍ରୁକ॒ର୍ଣୀମା
ଲ॑ଭେତା -ଭି॒ଚର॑ନ୍ -ଵାରୁ॒ଣ -ନ୍ଦଶ॑କପାଲ -ମ୍ପୁ॒ରସ୍ତା॒ -
ନ୍ନିର୍ଵ॑ପେ॒ -ଦ୍ଵରୁ॑ଣେନୈ॒ଵ  ଭ୍ରାତୃ॑ଵ୍ୟ -
ଙ୍ଗ୍ରାହୟି॒ତ୍ଵା  ବ୍ରହ୍ମ॑ଣା  ସ୍ତୃଣୁତେ
ବଭ୍ରୁକ॒ର୍ଣୀ  ଭ॑ଵତ୍ୟେ॒ତଦ୍ଵୈ  ବ୍ରହ୍ମ॑ଣୋ  ରୂ॒ପଗ୍ ମ୍
ସମୃ॑ଦ୍ଧ୍ୟୈ॒  ସ୍ଫ୍ୟୋ  ୟୂପୋ॑  ଭଵତି॒  ଵଜ୍ରୋ॒  ଵୈ  ସ୍ଫ୍ୟୋ
ଵଜ୍ର॑ମେ॒ଵାସ୍ମୈ॒  ପ୍ର  ହ॑ରତି  ଶର॒ମୟ॑ -ମ୍ବ॒ର୍॒ହି -
ଶ୍ଶୃ॒ଣା - [-ବ॒ର୍॒ହି -ଶ୍ଶୃ॒ଣାତି॑ , ଏ॒ଵୈନଂ॒ -ଵୈଁଭୀ॑ଦକ ]

-ତ୍ୟେ॒ଵୈନଂ॒ -ଵୈଁଭୀ॑ଦକ  ଇ॒ଦ୍ଧ୍ମୋ
ଭି॒ନତ୍ତ୍ୟେ॒ଵୈନଂ॑ -ଵୈଁଷ୍ଣ॒ଵଂ -ଵାଁ॑ମ॒ନମା  ଲ॑ଭେତ॒
ୟଂ -ୟଁ॒ଜ୍ଞୋ  ନୋପ॒ନମେ॒ -ଦ୍ଵିଷ୍ଣୁ॒ର୍ଵୈ  ୟ॒ଜ୍ଞୋ
ଵିଷ୍ଣୁ॑ମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ
ଏ॒ଵାସ୍ମୈ॑  ୟ॒ଜ୍ଞ -ମ୍ପ୍ର  ୟ॑ଚ୍ଛ॒ତ୍ୟୁପୈ॑ନଂ -ୟଁ॒ଜ୍ଞୋ
ନ॑ମତି  ଵାମ॒ନୋ  ଭ॑ଵତି  ଵୈଷ୍ଣ॒ଵୋ  ହ୍ୟେ॑ଷ  ଦେ॒ଵତ॑ୟା॒
ସମୃ॑ଦ୍ଧ୍ୟୈ  ତ୍ଵା॒ଷ୍ଟ୍ରଂ -ଵଁ॑ଡ॒ବ  ମା  ଲ॑ଭେତ
ପ॒ଶୁକା॑ମ॒ସ୍ତ୍ଵଷ୍ଟା॒  ଵୈ  ପ॑ଶୂ॒ନା -



ମ୍ମି॑ଥୁ॒ନାନାଂ᳚ - [ଵୈ  ପ॑ଶୂ॒ନା -ମ୍ମି॑ଥୁ॒ନାନା᳚ମ୍ ,
ପ୍ର॒ଜ॒ନ॒ୟି॒ତା ] 50

ପ୍ରଜନୟି॒ତା  ତ୍ଵଷ୍ଟା॑ରମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ॑  ପ॒ଶୂ -
ନ୍ମି॑ଥୁ॒ନା -ନ୍ପ୍ର  ଜ॑ନୟତି  ପ୍ର॒ଜା  ହି  ଵା  ଏ॒ତସ୍ମି॑ -
ନ୍ପ॒ଶଵଃ॒  ପ୍ରଵି॑ଷ୍ଟା॒  ଅଥୈ॒ଷ  ପୁମା॒ନ୍ଥ୍ ସନ୍  ଵ॑ଡ॒ବ -
ସ୍ସା॒କ୍ଷାଦେ॒ଵ  ପ୍ର॒ଜା -ମ୍ପ॒ଶୂନଵ॑  ରୁନ୍ଧେ
ମୈ॒ତ୍ରଗ୍ଗ୍  ଶ୍ଵେ॒ତମା  ଲ॑ଭେତ  ସଙ୍ଗ୍ରା॒ମେ  ସଂ 
ୟଁ॑ତ୍ତେ  ସମ॒ୟକା॑ମୋ  ମି॒ତ୍ରମେ॒ଵ  ସ୍ଵେନ॑
ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈନ॑ -ମ୍ମି॒ତ୍ରେଣ॒  ସ -
ନ୍ନ॑ୟତି  – [ଅ -ନ୍ନ॑ୟତି , ଵି॒ଶା॒ଲୋ  ଭ॑ଵତି॒ ] 51

ଵିଶା॒ଲୋ  ଭ॑ଵତି॒  ଵ୍ୟଵ॑ସାୟୟତ୍ୟେ॒ଵୈନ॑ -
ମ୍ପ୍ରାଜାପ॒ତ୍ୟ -ଙ୍କୃ॒ଷ୍ଣମା  ଲ॑ଭେତ॒  ଵୃଷ୍ଟି॑କାମଃ
ପ୍ର॒ଜାପ॑ତି॒ର୍ଵୈ  ଵୃଷ୍ଟ୍ୟା॑  ଈଶେ  ପ୍ର॒ଜାପ॑ତିମେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମୈ॑
ପ॒ର୍ଜନ୍ୟଂ॑ -ଵଁର୍ ଷୟତି  କୃ॒ଷ୍ଣୋ  ଭ॑ଵତ୍ୟେ॒ତଦ୍ଵୈ
ଵୃଷ୍ଟ୍ୟୈ॑  ରୂ॒ପଗ୍ ମ୍  ରୂ॒ପେଣୈ॒ଵ  ଵୃଷ୍ଟି॒ମଵ॑
ରୁନ୍ଧେ  ଶ॒ବଲୋ॑  ଭଵତି  ଵି॒ଦ୍ୟୁତ॑ମେ॒ଵାସ୍ମୈ॑
ଜନୟି॒ତ୍ଵା  ଵ॑ର୍ ଷୟତ୍ୟଵାଶୃ॒ଙ୍ଗୋ  ଭ॑ଵତି॒
ଵୃଷ୍ଟି॑ମେ॒ଵାସ୍ମୈ॒  ନି  ୟ॑ଚ୍ଛତି  ॥  52 ॥
(ଅ॒ସୌ  – ଶୃ॒ଣାତି॑  – ମିଥୁ॒ନାନାଂ᳚  – ନୟତି  – ୟଚ୍ଛତି ) (
ଅ . 8)

ଵରୁ॑ଣଗ୍ ମ୍  ସୁଷୁଵା॒ଣମ॒ନ୍ନାଦ୍ୟ॒ -ନ୍ନୋପା॑ନମ॒ -ଥ୍ସ
ଏ॒ତାଂ -ଵାଁ॑ରୁ॒ଣୀ -ଙ୍କୃ॒ଷ୍ଣାଂ -ଵଁ॒ଶାମ॑ପଶ୍ୟ॒ -
ତ୍ତାଗ୍  ସ୍ଵାୟୈ॑  ଦେ॒ଵତା॑ୟା॒  ଆଲ॑ଭତ॒  ତତୋ॒  ଵୈ
ତମ॒ନ୍ନା -ଦ୍ୟ॒ମୁପା॑ -ଽନମ॒ -ଦ୍ୟମଲ॑ -ମ॒ନ୍ନାଦ୍ୟା॑ୟ॒
ସନ୍ତ॑ମ॒ନ୍ନାଦ୍ୟ॒ -ନ୍ନୋପ॒ନମେ॒ -ଥ୍ସ  ଏ॒ତାଂ  
ଵାଁ॑ରୁ॒ଣୀ -ଙ୍କୃ॒ଷ୍ଣାଂ -ଵଁ॒ଶାମା  ଲ॑ଭେତ॒  ଵରୁ॑ଣମେ॒ଵ
ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵାସ୍ମା॒  ଅନ୍ନ॒ -
ମ୍ପ୍ର  ୟ॑ଚ୍ଛତ୍ୟନ୍ନା॒ଦ  [ଅନ୍ନ॒ -ମ୍ପ୍ର
ୟ॑ଚ୍ଛତ୍ୟନ୍ନା॒ଦଃ , ଏ॒ଵ  ଭ॑ଵତି ] 53

ଏ॒ଵ  ଭ॑ଵତି  କୃ॒ଷ୍ଣା  ଭ॑ଵତି  ଵାରୁ॒ଣୀ  ହ୍ୟେ॑ଷା
ଦେ॒ଵତ॑ୟା॒  ସମୃ॑ଦ୍ଧ୍ୟୈ  ମୈ॒ତ୍ରଗ୍ଗ୍  ଶ୍ଵେ॒ତମା
ଲ॑ଭେତ  ଵାରୁ॒ଣ -ଙ୍କୃ॒ଷ୍ଣମ॒ପା -ଞ୍ଚୌଷ॑ଧୀନା -ଞ୍ଚ  ସ॒ଧାଂ 
ଵଁନ୍ନ॑କାମୋ  ମୈ॒ତ୍ରୀର୍ଵା  ଓଷ॑ଧୟୋ  ଵାରୁ॒ଣୀରାପୋ॒ -
ଽପା -ଞ୍ଚ॒  ଖଲୁ॒  ଵା  ଓଷ॑ଧୀନା -ଞ୍ଚ॒  ରସ॒ମୁପ॑  ଜୀଵାମୋ
ମି॒ତ୍ରାଵରୁ॑ଣାଵେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑



ଧାଵତି॒  ତାଵେ॒ଵାସ୍ମା॒  ଅନ୍ନ॒ -ମ୍ପ୍ରୟ॑ଚ୍ଛତୋ -
ଽନ୍ନା॒ଦ  ଏ॒ଵ  ଭ॑ଵ - [ଏ॒ଵ  ଭ॑ଵତି , ଅ॒ପା -ଞ୍ଚୌଷ॑ଧୀନା -ଞ୍ଚ ]

(ଶିଖଣ୍ଡି  ପ୍ରଚତିଃ )

-ତ୍ୟ॒ପା -ଞ୍ଚୌଷ॑ଧୀନା -ଞ୍ଚ  ସ॒ଧାଂ ଵାଁ  ଲ॑ଭତ  ଉ॒ଭୟ॒ସ୍ୟା -
ଵ॑ରୁଦ୍ଧ୍ୟୈ॒ଵିଶା॑ଖୋ॒  ୟୂପୋ॑  ଭଵତି॒  ଦ୍ଵେ  ହ୍ୟେ॑ତେ
ଦେ॒ଵତେ॒  ସମୃ॑ଦ୍ଧ୍ୟୈ  ମୈ॒ତ୍ରଗ୍ଗ୍  ଶ୍ଵେ॒ତମା  ଲ॑ଭେତ
ଵାରୁ॒ଣ -ଙ୍କୃ॒ଷ୍ଣ -ଞ୍ଜ୍ୟୋଗା॑ମୟାଵୀ॒ -ୟ -ନ୍ମୈ॒ତ୍ରୋ
ଭଵ॑ତି  ମି॒ତ୍ରେଣୈ॒ଵା -ଽସ୍ମୈ॒  ଵରୁ॑ଣଗ୍ ମ୍  ଶମୟତି॒  ୟ -
ଦ୍ଵା॑ରୁ॒ଣ -ସ୍ସା॒କ୍ଷାଦେ॒ଵୈନଂ॑ -ଵଁରୁଣପା॒ଶା -
ନ୍ମୁ॑ଞ୍ଚତ୍ୟୁ॒ତ  ୟଦୀ॒ତାସୁ॒ର୍ଭଵ॑ତି॒  ଜୀଵ॑ତ୍ୟେ॒ଵ
ଦେ॒ଵା  ଵୈ  ପୁଷ୍ଟି॒ -ନ୍ନା -ଽଵି॑ନ୍ଦ॒ନ୍ - [ନା -
ଽଵି॑ନ୍ଦନ୍ନ୍ , ତା -ମ୍ମି॑ଥୁ॒ନେ॑ ] 55

-ତା -ମ୍ମି॑ଥୁ॒ନେ॑  ଽପଶ୍ୟ॒ -ନ୍ତସ୍ୟା॒ -ନ୍ନ
ସମ॑ରାଧୟ॒ନ୍ତା -ଵ॒ଶ୍ଵିନା॑ -ଵବ୍ରୂତା -ମା॒ଵୟୋ॒ର୍ଵା
ଏ॒ଷା  ମୈତସ୍ୟାଂ᳚  ଵଁଦଦ୍ଧ୍ଵ॒ମିତି॒
ସାଶ୍ଵିନୋ॑ରେ॒ଵାଭ॑ଵ॒ଦ୍ୟଃ  ପୁଷ୍ଟି॑କାମ॒ -ସ୍ସ୍ୟା -
ଥ୍ସ  ଏ॒ତାମା᳚ଶ୍ଵି॒ନୀଂ -ୟଁ॒ମୀଂ -ଵଁ॒ଶାମା  ଲ॑ଭେତା॒ -
ଽଶ୍ଵିନା॑ଵେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒
ତାଵେ॒ଵାସ୍ମି॒ -ନ୍ପୁଷ୍ଟି॑ -ନ୍ଧତ୍ତଃ॒  ପୁଷ୍ୟ॑ତି
ପ୍ର॒ଜୟା॑  ପ॒ଶୁଭିଃ॑  ॥  56 ॥
(ଅ॒ନ୍ନା॒ଦୋ᳚  – ଽନ୍ନା॒ଦ  ଏ॒ଵ  ଭ॑ଵତ୍ୟ  – ଵିନ୍ଦ॒ନ୍  –
ପଞ୍ଚ॑ଚତ୍ଵାରିଗ୍ ମ୍ଶଚ୍ଚ ) (ଅ . 9)

ଆ॒ଶ୍ଵି॒ନ -ନ୍ଧୂ॒ମ୍ରଲ॑ଲାମ॒  ମା  ଲ॑ଭେତ॒  ୟୋ
ଦୁର୍ବ୍ରା᳚ହ୍ମଣ॒ -ସ୍ସୋମ॒ -ମ୍ପିପା॑ସେ -ଦ॒ଶ୍ଵିନୌ॒  ଵୈ
ଦେ॒ଵାନା॒ -ମସୋ॑ମପାଵାସ୍ତା॒ -ନ୍ତୌ  ପ॒ଶ୍ଚା  ସୋ॑ମପୀ॒ଥ -
ମ୍ପ୍ରାପ୍ନୁ॑ତା -ମ॒ଶ୍ଵିନା॑ -ଵେ॒ତସ୍ୟ॑  ଦେ॒ଵତା॒  ୟୋ
ଦୁର୍ବ୍ରା᳚ହ୍ମଣ॒ -ସ୍ସୋମ॒ -
ମ୍ପିପା॑ସତ୍ୟ॒ଶ୍ଵିନା॑ଵେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒ -ତା -ଵେ॒ଵା -ଽସ୍ମୈ॑  ସୋମପୀ॒ଥ -ମ୍ପ୍ର  ୟ॑ଚ୍ଛତ॒
ଉପୈ॑ନଗ୍ ମ୍  ସୋମପୀ॒ଥୋ  ନ॑ମତି॒  ୟ -ଦ୍ଧୂ॒ମ୍ରୋ  ଭଵ॑ତି
ଧୂମ୍ରି॒ମାଣ॑ -ମେ॒ଵା -ଽସ୍ମା॒ -ଦପ॑  ହନ୍ତି  ଲ॒ଲାମୋ॑  [
ଲ॒ଲାମଃ॑ , ଭ॒ଵ॒ତି  ମୁ॒ଖ॒ତ ] 57

ଭଵତି  ମୁଖ॒ତ  ଏ॒ଵାସ୍ମି॒ -ନ୍ତେଜୋ॑  ଦଧାତି  ଵାୟ॒ଵ୍ୟ॑ -
ଙ୍ଗୋମୃ॒ଗମା  ଲ॑ଭେତ॒  ୟମଜ॑ଘ୍ନିଵାଗ୍ ମ୍  ସମଭି॒ଶଗ୍ ମ୍
ସେ॑ୟୁ॒ରପୂ॑ତା॒  ଵା  ଏ॒ତଂ -ଵାଁଗୃ॑ଚ୍ଛତି॒
ୟମଜ॑ଘ୍ନିଵାଗ୍ ମ୍  ସମଭି॒ଶଗ୍ ମ୍  ସ॑ନ୍ତି॒  ନୈଷ



ଗ୍ରା॒ମ୍ୟଃ  ପ॒ଶୁର୍ନାର॒ଣ୍ୟୋ  ୟ -ଦ୍ଗୋ॑ମୃ॒ଗୋ  ନେଵୈ॒ଷ
ଗ୍ରାମେ॒  ନାର॑ଣ୍ୟେ॒  ୟମଜ॑ଘ୍ନିଵାଗ୍ ମ୍  ସମଭି॒ଶଗ୍ ମ୍
ସ॑ନ୍ତି  ଵା॒ୟୁର୍ଵୈ  ଦେ॒ଵାନା᳚ -ମ୍ପ॒ଵିତ୍ରଂ॑ -
ଵାଁ॒ୟୁମେ॒ଵ  ସ୍ଵେନ॑  ଭାଗ॒ଧେୟେ॒ନୋପ॑  ଧାଵତି॒  ସ  ଏ॒ଵୈ - [
ସ  ଏ॒ଵ , ଏ॒ନ॒ -ମ୍ପ॒ଵ॒ୟ॒ତି॒  ପରା॑ଚୀ॒ ] 58

-ନ॑ -ମ୍ପଵୟତି॒  ପରା॑ଚୀ॒  ଵା  ଏ॒ତସ୍ମୈ᳚  ଵ୍ୟୁ॒ଚ୍ଛନ୍ତୀ॒
ଵ୍ୟୁ॑ଚ୍ଛତି॒  ତମଃ॑  ପା॒ପ୍ମାନ॒ -ମ୍ପ୍ରଵି॑ଶତି॒
ୟସ୍ୟା᳚ -ଽଽଶ୍ଵି॒ନେ  ଶ॒ସ୍ୟମା॑ନେ॒  ସୂର୍ୟୋ॒  ନା -
ଽଽଵିର୍ଭଵ॑ତି  ସୌ॒ର୍ୟ -ମ୍ବ॑ହୁରୂ॒ପମା  ଲ॑ଭେତା॒ -ଽମୁ -
ମେ॒ଵା -ଽଽଦି॒ତ୍ୟଗ୍ଗ୍  ସ୍ଵେନ॑  ଭାଗ॒ଧେୟେ॒ନୋପ॑
ଧାଵତି॒  ସ  ଏ॒ଵାସ୍ମା॒ -ତ୍ତମଃ॑  ପା॒ପ୍ମାନ॒ମପ॑  ହନ୍ତି
ପ୍ର॒ତୀଚ୍ୟ॑ସ୍ମୈ  ଵ୍ୟୁ॒ଚ୍ଛନ୍ତୀ॒  ଵ୍ୟୁ॑ଚ୍ଛ॒ତ୍ୟପ॒
ତମଃ॑  ପା॒ପ୍ମାନଗ୍ ମ୍॑  ହତେ  ॥  59 ॥
(ଲ॒ଲାମଃ॒  – ସ  ଏ॒ଵ  – ଷଟ୍ଚ॑ତ୍ଵାରିଗ୍ ମ୍ଶଚ୍ଚ ) (ଅ . 10)

ଇନ୍ଦ୍ରଂ॑ -ଵୋଁ  ଵି॒ଶ୍ଵତ॒ସ୍ପରୀ , ନ୍ଦ୍ର॒ -ନ୍ନରୋ॒ ,
ମରୁ॑ତୋ॒  ୟଦ୍ଧ॑  ଵୋ  ଦି॒ଵୋ , ୟା  ଵ॒ -ଶ୍ଶର୍ମ॑  ॥
ଭରେ॒ଷ୍ଵିନ୍ଦ୍ରଗ୍ ମ୍॑  ସୁ॒ହଵଗ୍ ମ୍॑  ହଵାମହେ  ଽଗ୍ 
ମ୍ହୋ॒ମୁଚଗ୍ ମ୍॑  ସୁ॒କୃତ॒ -ନ୍ଦୈଵ୍ୟ॒ -ଞ୍ଜନ᳚ମ୍  ।
ଅ॒ଗ୍ନି -ମ୍ମି॒ତ୍ରଂ -ଵଁରୁ॑ଣଗ୍ ମ୍  ସା॒ତୟେ॒  ଭଗ॒ -
ନ୍ଦ୍ୟାଵା॑ପୃଥି॒ଵୀ  ମ॒ରୁତ॑ -ସ୍ସ୍ଵ॒ସ୍ତୟେ᳚  ॥
ମ॒ମତ୍ତୁ॑  ନଃ॒  ପରି॑ଜ୍ମା  ଵସ॒ର୍॒ହା  ମ॒ମତ୍ତୁ॒  ଵାତୋ॑
ଅ॒ପାଂ -ଵୃଁଷ॑ଣ୍ଵାନ୍ନ୍  ।  ଶି॒ଶୀ॒ତମି॑ନ୍ଦ୍ରାପର୍ଵତା
ୟୁ॒ଵ -ନ୍ନ॒ସ୍ତନ୍ନୋ॒  ଵିଶ୍ଵେ॑  ଵରିଵସ୍ୟନ୍ତୁ  ଦେ॒ଵାଃ  ॥
ପ୍ରି॒ୟା  ଵୋ॒  ନାମ॑  – [ପ୍ରି॒ୟା  ଵୋ॒  ନାମ॑ , ହୁ॒ଵେ॒
ତୁ॒ରାଣା᳚ମ୍  । ] 60

ହୁଵେ  ତୁ॒ରାଣା᳚ମ୍  ।  ଆ  ୟ -ତ୍ତୃ॒ପନ୍ମ॑ରୁତୋ  ଵାଵଶା॒ନାଃ
॥  ଶ୍ରି॒ୟସେ॒  କ -ମ୍ଭା॒ନୁଭି॒ -ସ୍ସ -ମ୍ମି॑ମିକ୍ଷିରେ॒  ତେ
ର॒ଶ୍ମିଭି॒ସ୍ତ  ଋକ୍ଵ॑ଭି -ସ୍ସୁଖା॒ଦୟଃ॑  ।  ତେ
ଵାଶୀ॑ମନ୍ତ  ଇ॒ଷ୍ମିଣୋ॒  ଅଭୀ॑ରଵୋ  ଵି॒ଦ୍ରେ
ପ୍ରି॒ୟସ୍ୟ॒  ମାରୁ॑ତସ୍ୟ॒  ଧାମ୍ନଃ॑  ॥  ଅ॒ଗ୍ନିଃ
ପ୍ର॑ଥ॒ମୋ  ଵସୁ॑ଭିର୍ନୋ  ଅଵ୍ୟା॒ -ଥ୍ସୋମୋ॑
ରୁ॒ଦ୍ରେଭି॑ର॒ଭି  ର॑କ୍ଷତ॒  ତ୍ମନା᳚  ।  ଇନ୍ଦ୍ରୋ॑
ମ॒ରୁଦ୍ଭି॑ର୍ -ଋତୁ॒ଧା  କୃ॑ଣୋତ୍ଵାଦି॒ତ୍ୟୈର୍ନୋ॒
ଵରୁ॑ଣ॒ -ସ୍ସଗ୍ ମ୍  ଶି॑ଶାତୁ  ॥  ସ -ନ୍ନୋ॑  ଦେ॒ଵୋ
ଵସୁ॑ଭିର॒ଗ୍ନି -ସ୍ସଗ୍ ମ୍  [ଵସୁ॑ଭିର॒ଗ୍ନି -ସ୍ସମ୍ ,
ସୋମ॑ସ୍ତ॒ନୂଭୀ॑  ରୁ॒ଦ୍ରିୟା॑ଭିଃ  । ] 61



ସୋମ॑ସ୍ତ॒ନୂଭୀ॑  ରୁ॒ଦ୍ରିୟା॑ଭିଃ  ।  ସମିନ୍ଦ୍ରୋ॑
ମ॒ରୁଦ୍ଭି॑  ର୍ୟ॒ଜ୍ଞିୟୈ॒ -ସ୍ସମା॑ଦି॒ତ୍ୟୈର୍ନୋ॒
ଵରୁ॑ଣୋ  ଅଜିଜ୍ଞିପତ୍  ॥  ୟଥା॑ -ଽଽଦି॒ତ୍ୟା  ଵସୁ॑ଭି -
ସ୍ସମ୍ବଭୂ॒ଵୁ -ର୍ମ॒ରୁଦ୍ଭୀ॑  ରୁ॒ଦ୍ରା -
ସ୍ସ॒ମଜା॑ନତା॒ଭି  ।  ଏ॒ଵା  ତ୍ରି॑ଣାମ॒ନ୍ନ -
ହୃ॑ଣୀୟମାନା॒  ଵିଶ୍ଵେ॑  ଦେ॒ଵା -ସ୍ସମ॑ନସୋ  ଭଵନ୍ତୁ  ॥
କୁତ୍ରା॑  ଚି॒ଦ୍ୟସ୍ୟ॒  ସମୃ॑ତୌ  ର॒ଣ୍ଵା  ନରୋ॑  ନୃ॒ଷଦ॑ନେ
।  ଅର୍ ହ॑ନ୍ତଶ୍ଚି॒ -ଦ୍ୟମି॑ନ୍ଧ॒ତେ  ସ॑ଜ॒ନ୍ନୟ॑ନ୍ତି
ଜ॒ନ୍ତଵଃ॑  ॥  ସଂ -ୟଁଦି॒ଷୋ  ଵନା॑ମହେ॒  ସଗ୍ ମ୍  ହ॒ଵ୍ୟା
ମାନୁ॑ଷାଣାମ୍  ।  ଉ॒ତ  ଦ୍ୟୁ॒ମ୍ନସ୍ୟ॒  ଶଵ॑ସ  [ଶଵ॑ସଃ ,
ଋ॒ତସ୍ୟ॑  ର॒ଶ୍ମିମା  ଦ॑ଦେ  । ] 62

ଋ॒ତସ୍ୟ॑  ର॒ଶ୍ମିମା  ଦ॑ଦେ  ॥  ୟ॒ଜ୍ଞୋ  ଦେ॒ଵାନା॒ -
ମ୍ପ୍ରତ୍ୟେ॑ତି  ସୁ॒ମ୍ନମାଦି॑ତ୍ୟାସୋ॒  ଭଵ॑ତା
ମୃଡ॒ୟନ୍ତଃ॑  ।  ଆ  ଵୋ॒ -ଽର୍ଵାଚୀ॑
ସୁମ॒ତିର୍ଵ॑ଵୃତ୍ୟାଦ॒ଗ୍ ମ୍॒  ହୋଶ୍ଚି॒ଦ୍ୟା
ଵ॑ରିଵୋ॒ଵିତ୍ତ॒ରା -ଽସ॑ତ୍  ॥  ଶୁଚି॑ର॒ପ -ସ୍ସୂ॒ୟଵ॑ସା
ଅଦ॑ବ୍ଧ॒  ଉପ॑  କ୍ଷେତି  ଵୃ॒ଦ୍ଧଵ॑ୟା -ସ୍ସୁ॒ଵୀରଃ॑  ।
ନକି॒ଷ୍ଟଂ (2) ଘ୍ନ॒ନ୍ତ୍ୟନ୍ତି॑ତୋ॒  ନ  ଦୂ॒ରାଦ୍ୟ
ଆ॑ଦି॒ତ୍ୟାନା॒ -ମ୍ଭଵ॑ତି॒  ପ୍ରଣୀ॑ତୌ  ॥  ଧା॒ରୟ॑ନ୍ତ
ଆଦି॒ତ୍ୟାସୋ॒  ଜଗ॒ଥ୍ସ୍ଥା  ଦେ॒ଵା  ଵିଶ୍ଵ॑ସ୍ୟ॒
ଭୁଵ॑ନସ୍ୟ  ଗୋ॒ପାଃ  ।  ଦୀ॒ର୍ଘାଧି॑ୟୋ॒  ରକ୍ଷ॑ମାଣା  [
ରକ୍ଷ॑ମାଣାଃ , ଅ॒ସୁ॒ର୍ୟ॑ମୃ॒ତାଵା॑ନ॒ -] 63

ଅସୁ॒ର୍ୟ॑ମୃ॒ତାଵା॑ନ॒ -ଶ୍ଚୟ॑ମାନା  ଋ॒ଣାନି॑  ॥
ତି॒ସ୍ରୋ  ଭୂମୀ᳚ର୍ଧାରୟ॒ -ନ୍ତ୍ରୀଗ୍ ମ୍  ରୁ॒ତ  ଦ୍ୟୂ -
ନ୍ତ୍ରୀଣି॑  ଵ୍ର॒ତା  ଵି॒ଦଥେ॑  ଅ॒ନ୍ତରେ॑ଷାମ୍  ।
ଋ॒ତେନା॑ -ଽଽଦିତ୍ୟା॒  ମହି॑  ଵୋ  ମହି॒ତ୍ଵ -ନ୍ତଦ॑ର୍ୟମନ୍
ଵରୁଣ  ମିତ୍ର॒  ଚାରୁ॑  ॥  ତ୍ୟାନ୍ନୁ  କ୍ଷ॒ତ୍ରିୟା॒ଗ୍ ମ୍॒
ଅଵ॑  ଆଦି॒ତ୍ୟାନ୍ . ୟା॑ଚିଷାମହେ  ।  ସୁ॒ମୃ॒ଡୀ॒କାଗ୍ ମ୍
ଅ॒ଭିଷ୍ଟ॑ୟେ  ॥  ନ  ଦ॑କ୍ଷି॒ଣା  ଵିଚି॑କିତେ॒  ନ  ସ॒ଵ୍ୟା  ନ
ପ୍ରା॒ଚୀନ॑ମାଦିତ୍ୟା॒  ନୋତ  ପ॒ଶ୍ଚା  ।  ପା॒କ୍ୟା॑
ଚିଦ୍ଵସଵୋ  ଧୀ॒ର୍ୟା॑  ଚି - [ଧୀ॒ର୍ୟା॑  ଚିତ୍ ,
ୟୁ॒ଷ୍ମାନୀ॑ତୋ॒ ] 64

-ଦ୍ୟୁ॒ଷ୍ମାନୀ॑ତୋ॒  ଅଭ॑ୟ॒ -ଞ୍ଜ୍ୟୋତି॑ରଶ୍ୟାମ୍  ॥
ଆ॒ଦି॒ତ୍ୟାନା॒ମଵ॑ସା॒  ନୂତ॑ନେନ  ସକ୍ଷୀ॒ମହି॒
ଶର୍ମ॑ଣା॒  ଶନ୍ତ॑ମେନ  ।  ଅ॒ନା॒ଗା॒ସ୍ତ୍ଵେ
ଅ॑ଦିତି॒ତ୍ଵେ  ତୁ॒ରାସ॑  ଇ॒ମଂ -ୟଁ॒ଜ୍ଞ -ନ୍ଦ॑ଧତୁ॒
ଶ୍ରୋଷ॑ମାଣାଃ  ॥  ଇ॒ମ -ମ୍ମେ॑  ଵରୁଣ  ଶ୍ରୁଧୀ॒  ହଵ॑ମ॒ଦ୍ୟା
ଚ॑  ମୃଡୟ  ।  ତ୍ଵାମ॑ଵ॒ସ୍ୟୁରା  ଚ॑କେ  ॥  ତତ୍ତ୍ଵା॑  ୟାମି॒



ବ୍ରହ୍ମ॑ଣା॒  ଵନ୍ଦ॑ମାନ॒ -ସ୍ତଦା  ଶା᳚ସ୍ତେ॒  ୟଜ॑ମାନୋ
ହ॒ଵିର୍ଭିଃ॑  ।  ଅହେ॑ଡମାନୋ  ଵରୁଣେ॒ହ
ବୋ॒ଦ୍ଧ୍ୟୁରୁ॑ଶଗ୍ ମ୍ସ॒  ମା  ନ॒  ଆୟୁଃ॒  ପ୍ରମୋ॑ଷୀଃ  ॥  65 ॥
(ନାମା॒  – ଽଗ୍ନି -ସ୍ସଗ୍ ମ୍  – ଶଵ॑ସୋ॒  – ରକ୍ଷ॑ମାଣା  –
ଧୀ॒ର୍ୟା॑ -ଞ୍ଚି॒ଦେ  – କା॒ନ୍ନ  ପ॑ଞ୍ଚା॒ଶଚ୍ଚ॑ ) (ଅ . 11)

(ଵା॒ୟ॒ଵ୍ୟଂ॑  – ପ୍ରା॒ଜପ॑ତି॒ସ୍ତା  ଵରୁ॑ଣଂ  –
ଦେଵାସୁ॒ରା  ଏ॒ଷ୍ଵ॑  – ସାଵା॑ଦି॒ତ୍ୟୋ  ଦଶ॑ର୍ ଷଭା॒ -
ମିନ୍ଦ୍ରୋ॑  ଵ॒ଲସ୍ୟ॑  – ବାର୍ ହସ୍ପ॒ତ୍ୟଂ  – 
ଵଁ॑ଷଟ୍କା॒ରୋ॑  – ଽସୌସୌ॒ରୀଂ॒  – ଵଁ॑ରୁଣ  -ମାଶ୍ଵି॒ନ  –
ମିନ୍ଦ୍ରଂ॑ -ଵୋଁ॒  ନର॒  – ଏକାଦ॑ଶ )

(ଵା॒ୟ॒ଵ୍ୟ॑  – ମାଗ୍ନେ॒ୟୀ -ଙ୍କୃ॑ଷ୍ଣଗ୍ରୀ॒ଵୀ  –
ମ॒ସାଵା॑ଦି॒ତ୍ୟୋ  – ଵା  ଅ॑ହୋରା॒ତ୍ରାଣି॑  – ଵଷଟ୍କା॒ରଃ  –
ପ୍ର॑ଜନୟି॒ତା  – ହୁ॑ଵେ  ତୁ॒ରାଣାଂ॒  – ପଞ୍ଚ॑ଷଷ୍ଟିଃ  )

(ଵା॒ୟ॒ଵ୍ୟ॑ମ୍ , ପ୍ରମୋ॑ଷୀଃ )

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ନ୍ଦ୍ଵିତୀୟକାଣ୍ଡେ  ପ୍ରଥମଃ  ପ୍ରଶ୍ନ -ସ୍ସମାପ୍ତଃ  ॥

